
SIBONAKALISO LESIKHULU

 Ngiyabonga, Mnaketfu Borders. Asichubeke nekuma
umzuzwana nje sentele umkhuleko, sisakhotsamisa

tinhloko tetfu. Manje kukuvalwa kwalomkhankhaso wetinsuku
letisihlanu, futsi siyabonga ngaloko iNkhosi lekwentile. Angati
noma tikhona yini ticelo, lenginesiciniseko kutsi tikhona,
tenteni tatiwe ngekutsi nje uphakamise sandla sakho, futsi
utsi, “Nkhosi, ngikhumbule manje.”
2 Babe wetfu loseZulwini, siyeta futsi ekuvalweni
kwemhlangano, lohlala njalo…futsi ikakhulukati lona, kuletsa
u—umusa lomncane, umuzwa lodzabukisako enhlitiyweni
yetfu, ngoba site kutofundza futsi sitsandzane, ngetinhlonipho
tekumesaba nkulunkulu nelutsandvo lwebuzalwane.
SiyaKubonga ngako konkhe Losentele kona, tihawu lesiniketwe
tona. Usentele lokungetulu, ngalokucicimako kunaloko
lesikulindzele, futsi sikhotsamisa tinhloko tetfu ngekutitfoba
futsi siniketa kubonga kuWe.
3 Futsi ngiyakhuleka, Babe, kutsi Utobusisa tonkhe
ticelo lesisemvakwaletotandla. Nguloko kuphela lengikwati
kukwenta, kubeka umkhuleko wami nekukholwa kwami e-
altari, newabo, futsi sicela eGameni leNkhosi Jesu kutsi Utopha
tonkhe ticelo.
4 Manje, Babe, siyakhuleka namuhla kutsi ekuvalweni
kwenkonzo…futsi siKubonile usindzisa labalahlekile liviki
lonkhe, futsi siyakhuleka manje kutsi Utophilisa labagulako
namuhla, ngenca yetfu. Siphe kutsi akunawubakhona bantfu
lobutsakatsaka emkhatsini wetfu uma inkonzo seyiphelile
namuhla, kodvwa kwangatsi wonkhe umuntfu angaphiliswa.
Busisa yonkhe imitamo nako konkhe lokubekwe ngaphambili,
noma ngasiphi sikhatsi nemtamo, kwangatsi kungabusiswa,
Babe. Sinikela yonkhe imiphumela kuWe, futsi setsemba
kubonana futsi ndzawanatsite ngakuloluhlangotsi lwemfula.
Uma kungenjalo, siyati siyohlangana Laphaya. Kuze kube
ngulesosikhatsi, sigcine siphilile, sijabulile enkonzweni
yaNkulunkulu. EGameni leNdvodzana yaKhe, Jesu Khristu.
Amen.

Ningahlala phansi.
5 Ngiyati nje, noma kulukhuni kwati, njalo, lapho ngitocala
khona nekutsi ngitsini. Ngitosho kucala kutsi ngitohlala njalo
nginekuhlonipha lokukhulu ngemnaketfu longibitile kutsi ngite
kulesigodzi lesi, futsi lowo nguMnaketfu Fred Friedmeyer.
Ngicabanga kutsi ungumngani ku—kuMnaketfuHarrel.
6 Nemndeni lomncane waka-Arganbright. Nkkt. Arganbright
bekalapha itolo ebusuku; naMake lomncane naBabe

Arganbright. Bantfu bakuboNkkt. Arganbright, angati kutsi
ligama lakhe lalingubani ngaphambi kwekutsi ashade,
kodvwa bebabahlali bekucala labangena lapha ngetinkalishi
letindzala, nenkhabi, nakanjalonjalo, futsi bahlala khona lapha
eGrass Valley. Naku lapho bekahlala njalo aphuphe ngako.
Bayangilandzela emihlanganweni.
7 UMnaketfu Arganbright nami sente umsebenti wetitfunywa
tenkholo cishe impela umhlaba wonkhe. Ume nami etimphini
letinkhulu; lapho ngibone letiningi letingaba mashumi lamabili
noma lamatsatfu tinyanga mtsakatsi tiyefika futsi tinginika
insayeya, futsi tihlale nhlangotsi totimbili, futsi tibite siphepho
sibekhona. Nicabanga kutsi bangeke bakwente na? Anikaze
nje nibe sitfunywa senkholo, nguloko kuphela. Bangakwenta.
Kodvwa ngibone emandla aNkulunkulu Somandla ephula
lesosiphepho khona ekhatsi nendzawo, futsi agagabulele
yinye indzawo emuva, nalolokunye, kanjalo, futsi ubone
tinkhulungwane letingemashumi lamatsatfu tibutsana e-altari
ngasikhatsi sinye, temukela Khristu. Impela kuyintfo letsite
kuba semasimini etitfunywa tenkholo! Ngifuna ku…
8 UmaNkkt. Arganbright akhona lapha futsi kulentsambama,
Nkulunkulu ake ambusise naBabe Arganbright! Angikabi
ngisabaneku—nekutsi ngimbone, kutsi ngimchawule sandla,
hhayi ngetulu kwangemuva kwalesakhiwo. Babe ngumake
nababe sibili kimi.
9 UMnaketfu Arganbright ungesheya kwetilwandle
ngalesosikhatsi. Ngitohlangana naye khona masinyane.
Siya e-Anchorage, e-Alaska, kuyokwakha lemaDvodza
labosomaBhizinisi labangemakhristu, libandla leFull Gospel
Business Men. Ngikhulumela lelicembu, umhlaba jikelele.
Ngiyongena e-Africa kuhlela lamanye—lamanye alamabandla
entasi lapho. Ngifuna kubabonga.
10 Futsi Nkkt. Arganbright, uma ukhona, akumangalisi
wawujabule kakhulu ngalesigodzi lesincane. Noma,
ngiyacabanga sigodzi, sibitwa ngeGrass Valley. Ngimvile
kanjani akhuluma ngebantfu labanengi kangaka labalungile!
Ngahlangana nabo.
11 Futsi ngifuna kusho kubantfu labakanye nami, licembu
lami khona lapha nebantfu labavakashile, wotani lapha kanye
nami, loku akungabateki ngumhlangano wetfu wendlovukazi
yemihlangano lelishumi nakunye lengiyihlelile. Lona wami
wesikhombisa. Futsi lona ngumhlangano loyindlovukazi,
ngiyakholwa, kuyoyonkhe lengibe nayo. Angikasebentani
nalabagulako lonkhe leliviki; ngihleli nje neLivi. Futsi
bekuyintfo lenjalo, njengoba ningeva lapho bantfu batsatsa
khona Livi, noma cha.
12 Umkami, emhlanganweni, uhleli emuva lapha itolo ebusuku.
Ngesikhatsi ngiya ekhaya, utsite kimi, utsite, “Bill.” Manje,

uyintfombatane lekhaliphe kakhulu, kuhlola lokufihlakele
lokuhle impela ekhatsi, o, kuhlola lokufihlakele kwemvelo;
Angikacondzi kutsi unekubona lokufihlakele kwakamoya.
Nje, watsi, “Labobantfu bayakukholwa. Labobantfu
bayakutsandza.”Watsi, “Bewungaba nemhlangano sibili lapho.”
Watsi, “Wonkhe umuntfu bekabukisisa lonkhe Livi lolishito,
futsi babambelela ngco kuLo.” Futsi watsi, “Wawukhona
nje kubona kuvakalisa ebusweni babo ngesikhatsi babuka,
baKukholwa.”
13 Ngatsi, “S’thandwa, ngulobobusuku bekucala, ngesikhatsi
ngingena lapho ngakubona loko.”
14 Kuphela nje uma ngisaphila, angiyuze ngikukhohlwe loku
kuvakasha lokuncane eGrass Valley. Ngike ngaba setindzaweni
letinkhulu ngalokutse gcagca, kusobala, ticuku letinkhulu
ngalokutse gcagca, kodvwa asikho sicuku lesimnandzi kakhulu
sebantfu lengake ngashumayela kubo, kunalapha eGrass Valley.
Futsi ngifuna kubabonga labantfu.
15 Bangitjela kutsi i…yonkhe imali yasetjentiswa kukhokhela
umhlangano, busuku noma lobubili lobendlulile. Futsi
itolo ebusuku banginika umnikelo wetitfunywa tenkholo,
futsi namuhla batsite banginika umnikelo wesihle. Manje,
bekungadzingeki. Angiketeli loko. Angikaze, emphilweni yami,
ngike ngitsatse umnikelo. Ngitfola liholo ebandleni lami,
lemadola lalikhulu ngeliviki. Noma yiphi imali lengenisiwe,
siyayigcina bese siyifaka emisebentini yetitfunwa tenkholo,
yonkhe yayo. Khona-ke uma sitfola leyanele kutsi sihambe, kutsi
siye emasimini tetitfunywa tenkholo, khona-ke ngiyahamba.
Ngako-ke, asisiwo umtfwalo nakancane.
16 Bengikhuluma neMnaketfu Harrel. Ungicele kutsi ngite
ngalena eAccra. Ukholelwakutsi lena nkonzo itoba nemtselela
lomuhle. Umphumela lomuhle ngalengeshaya kwetilwandle
kunalapha. Labobantfu, bayayifuna. Bafanele babone lokutsite.
17 Futsi ngako ngilindzele lesosikhatsi lesikhulu lapho ngiyoya
ka-Israyeli ngalelinye lilanga, kuyomikisa liVangeli kubo.
Bengisondzele impela kuko, madvute nje, nginelithikithi lami
leselivele litsengiwe. Futsi ngangise…NgangiseGibhithe,
nehhafu yeli-awa ngangiyobe sengisekhatsi, ngalapho. Futsi
Moya loyiNgcwele, ngalokucinisekile nje njengoba niva
liphimbo lami, watsi, “Leli akusilo li-awa leliJuda kwamanje.”
Israyeli uyosindziswa njengesive. Sonkhe sive siyofika kanye.
Nkulunkulu usebentana na-Israyeli njengesive, sonkhe
siyakwati loko. Niyabona, hhayi njengemuntfu ngamunye; sive.
Futsi Bekangeke angivumele ngihambe. Niyakhumbula.
18 Bangakhi labake beva ngaLewi Pethrus na? Labanengi
benu. Libandla iStockholm. Watfumela emaBhayibheli lasigidzi
entasi lapho. Nibonile ephephabhukwini iLife lapho bebaletsa
khona lawomaJuda avela entasi e-Iran, nakanjalonjalo, futsi

abakase bati kutsi ini…bebasolo balima ngemathulusi
etigodvo netintfo, futsi kwakhombisa sitfombe semikhumbi.
Nginaso, sibitwa nge “IMizuzu Lemitsatfu Kute kube Sekhatsi
nebusuku,” futsi—futsi lapho satsatsa khona titfombe tabo
bangena, bameme labatsandzekako babo emhlane wabo,
labadzala babo. Futsi batsi, bacocisana nabo, lawomaJuda.
Batsi, “Uta eveni lendzabuko kutokufa na?”

Watsi, “Sita kutobona Mesiya.”
19 Uma umkhiwane uveta emacembe awo, lesositukulwane
sitoMbona. Kwenta lokutsite kimi! Bafuna Mesiya. UMnaketfu
Pethrus ubanika lamaThestamenti lamancane laMasha.
LiBhayibheli lemaJuda lifundvwa kusukela emuva kuya embili,
niyati. Futsi ngako bebakufundza. Futsi ngesikhatsi bakwenta,
batsi, “Uma loku…”Abazange beve lutfo ngaJesu.
20 Bebakadze basentasi lapho iminyaka letinkhulungwane
letimbili, futsi bebangeke ngisho befike kuleto tindiza. Futsi
bebangati. Kwakubukeka njengenyoni, kubo. Bebangati lutfo
ngako. Ngako umphristi wabo waphuma, rabi, njalo, futsi
waphumawase utsi, “Lalelani!Umprofethiwetfuwasitjela kutsi
sitotsatfwa sibuyele eveni lendzabuko etimphikweni telukhozi.”
21 Niyabona kutsi sisondzele kangakanani, mngani na?
Sisemnyango. Khumbulani, uma liVangeli liya eJudeni, weTive
sewuphelile, umnyango sewuvaliwe. Niyabona kutsi kusondzele
kangakanani na?
22 Base-ke bayeta. “Sangena endizeni ngesikhatsi rabi wetfu
asitjela kutsi lapho kwetfu…sitobuyela eveni lendzabuko.”
Umprofethi wabatjela. Bahlala njalo bakholwa baprofethi babo.
“Nemprofethi watsi siyobuyela ngetimphiko telukhozi.” Nako
lapho, leyonyoni, indiza.
23 Besuka, batsi, “Babheke Mesiya.” Bebangafuni likhaya
lendzabuko; bebabheke kubona Mesiya. Uma liJuda lihamba
lifuna loko, kukhona intfo lesedvute. Bafundza leNcwadzi, base
batsi, “Siyabakholwa baprofethi betfu, futsi siyati Mesiya utoba
ngumProfethi uma Efika.” Watsi, “Uma lona kunguMesiya,
khona-ke Uyaphila, asiMbone enta sibonakaliso semProfethi.
SitoMkholwa.” Hum! Lokuphelele kanje pho, intfo lephelele
kanje pho!
24 Ngitotsandza kubita emakhulu lasihlanu noma lasitfupha
awo ndzawonye. “Usho loko na? Ake sibone kutsi Uyaphila
yini, noma cha. Futsi khona etinkhundleni lapho bobabe benu
baMala khona, manje Memukeleni.” WeTive sewuphelile ke
ngalesosikhatsi.
25 Ngena, masinyane, uphutfuma uhlale ngekhatsi. Hhayi,
angikacondzi kutfola kuvelwa, kodvwa ngi—ngiyati kutsi
sisekugcineni. Manje, Intfo letsite nje lengekhatsi kwami
ingitjela kutsi ikhona intfo lelungiselela kwenteka. Ingeke
nje ichubeke. Silapha nje. Yonkhe intfo yentekile. Angati

kutsi nini. Kungahle kubenjalo namuhla, kungahle kube liviki
lelitako, kungahle kube minyaka lesihlanu, kungahle kube
minyaka lelishumi. Angati. Kodvwa kubonakala nje kwangatsi
kusondzele kakhulu. Ngiyakufuna. Singeke siphile sikhatsi
lesidze kakhulu kanjena. Siyati singeke sikhone.
26 Ngako, ngiyanitsandza ngekulalela Livi. Nkulunkulu
anibusise. Ngitawuhlala nginikhulekela.
27 Futsi ngifuna kunicela lusito lwenu. Loko kutsi, uma…
Ngilungiselela kuya ngesheya kwetilwandle manje. Futsi lapho
busuku sebumnyama, netinyanga-batsakatsi nhlangotsi tonkhe,
kunemafu futsi kumatima, nitongikhulekela, ningeke na?
[Libandla litsi, “Amen.”—Umhl.] Ngitobe ngikukhumbula.
28 Ngifuna kubonga bantfu balehhola lenkhulu. Lena
ngulemnandzi, indzawo lenhle, lehleli kahle kakhulu, nayo
yonkhe intfo lemnandzi kakhulu. Angati kutsi ngubani, kutsi
ngule—lusuku lwesisebenti, noma nomayini lebit-…noma
kunikela ku—ukunikele, likomidi labo. Noma ngabe kuyini,
ngifuna kubabonga ngalesakhiwo lesihle. Ngifuna kunibonga
ngamunye wenu ngelubambiswano lwenu.
29 Ngifuna kunibonga ngemnikelo. Ngi—ngitowenta konkhe
lekusemandleni ami, ngemusa waNkulunkulu, kukubona kuya
eMbusweni waNkulunkulu, kwentelwa uMbuso. Nidvonsile,
nifake incenye yekwekutiphilisa kwenu ekhatsi lapho.
Ngiyakwati.
30 Futsi ngi—ngiyanitsandza. Tikhatsi letinengi uma ngifanele
ngihhohlote tintfo lengitentako, kungenca yelutsandvo,
lutsandvo luyacondzisa. Lutsandvo luhlala njalo…Ubone
umntfwanakho lomncane ngephandle lapho esitaladini,
bewungeke utsi, “Mfo lomncane tatane, myekele kanjalo nje.”
Bewuyomngenisa, umsuse kulesositaladi, futsi umcondzise,
niyabona, ngoba bekatobulawa. Angifuni niKugeje, bangani.
Ngifuna nihlale naKo ngco.
31 Khona-ke ngifuna kubonga bazalwane bami. Sukumani
lapha umzuzu, nitokwenta, bazalwane na? Wota lapha umzuzu,
umzuzu nje. Kuyayijabulisa inhlitiyo yami. Si…
32 “Tonkhe tintfo tisebentelana ndzawonye kube ngulokuhle
kulabo labamtsandzako Nkulunkulu.” Ngale eSedalia, lapho
bengifuna kuya khona kabi. Benginetincwadzi letinengi kakhulu
ekhatsi lapho. UMnaketfu Borders, ngesikhatsi efika entasi
lapho, watsi, ngandlela tsite lenye batsi kungala, futsi ngenca
yentfo letsite lebengiyishito etheyiphini, lenye iMfundziso.
BebangaYikhatsaleli. Ngako loko kwakulungile, loko kukutsi
wonkhe umfo, niyati. Kodvwa bebangati kutsi bebentani.
Kube bebaYitsetse, bengingeke ngite eGrass Valley. Sizatfu
baLencaba, (abakwatanga) kwakunguNkulunkulu angiletsa
eGrass Valley.

33 Naku sime kulentsambama. Nginebashumayeli labane
lababambisene lapha. Lomunye wabo uyi-Assembly of
God, lokulibandla lelikhulu, licembu lelikhulu lebantfu,
bangisite ngekungisekela ngetimali emhlabeni wonkhe.
Lolilandzelako yiChurch of God, lelinye licembu lelikhulu
lebantfu bePhentekhostali, bangisite ngekungisekela
ngetimali emhlabeni wonkhe. Lolilandzelako yi-United,
noma iPhentecostal Oneness, lelinye licembu lelihle lebantfu
lelingisite ngekungisekela ngetimali mine emhlabeni wonkhe;
sandza kushiya iLos Angeles, lapho emabandla langemashumi
lamane nalokutsite aseLosAngeles, eUnited Pentecostal Church,
isekele ngetimali lomhlangano eCow Palace; noma, sikubita
ngeCow Palace, lapho kutsengiswa khona emashezi lamakhulu.
Lelinye lawo yiNhlanganisela yemahlelo.
34 Uyati kutsini, ngifuna kunitjela lokutsite. Nguletiningi
tinhlangano talamadvodza lawa kube netikhatsi lapho bangalele
tintfo lengitishito. Kodvwa lamadvodza lawa, ngiyacondza kutsi
bekahlanganisa emacembu awo ndzawonye futsi akhuleka.
Nguloko lokukwentile. Bukani, sitidalwa letibantfu, labane
betfu sime lapha kulentsambama ebunyeni nebuzalwane.
Angati lapho ngingake ngime khona nanoma yini lencono,
ngakuloluhlangotsi lweliZulu. Ngicondze loko. Angikusho
loko kutsi ngiyalingisa; nginaletinye tintfo lebengingatisho.
Kodvwa, ngicondze loko. Kuyakhombisa nje kutsi ungentani
uma uhlanganisa inhlitiyo yakho ndzawonye.
35 Letotinhlangano letinkhulu tiyamangalisa, tikahle,
tinemadvodza lakahle kuto tonkhe. Ngibashumayelela bonkhe,
futsi ngati kutsi li—liciniso. Bengingayikhumbula kanjani i-
Assemblies of God, kutsi beta kanjani kungisita etikhatsini
letinengi! Ngiyayikhumbula iChurch of God enhla lapho
eTennessee, ngesikhatsi ngenyukela lapho ngase ngicasha
ihhola lenkhulukati; futsi ngatfola kutsi, lomunye umnaketfu
bekangibhalile futsi bekanelibandla linye lelincane phansi
ekugcineni, futsi lelaKolishi iLee lelikhulukati lihlangana,
bagcwalisa tinkhulungwane letisitfupha, ngebusuku besibili,
nemeya yelidolobha nabo abakhonanga ngisho kungena.
Angiyuze ngikukhohlwe. Emahlandla emabandla eOneness
lamancane ema ngakimi emasimini etitfunywa tenkholo nakuto
tonkhe letinye tindzawo. LiBandla lenhlanganisela yemahlelo,
nomangabe bakuphi, bangemadvodza sibili aNkulunkulu
kuletotindzawo.
36 Manje, kungalesosizatfu Nkulunkulu asebentana nebantfu
ngamunye. Akazange Asebentane nemacembu. Niyabona
na? Ngesikhatsi saNowa, imbubhiso yasendvulo ngaphambi
kwazamcolo, BekanaNowa. Sikhatsi sekubitela ngephandle
kwa-Israyeli, BekanaMosi. Kufika kwaKhristu, Johane
umBhabhatisi. Ngetinsuku taKhristu, Jesu. Ngetinsuku
taLuther, Luther. Etinsukwini taWesley, Wesley. Niyabona,

ngumuntfu ngamunye nje. Loko kungiko. Emadvodza
aNkulunkulu, Nkulunkulu lawasebentile.
37 Futsi manje, ngekwehlukana, ngingasho loku. Kubona
emadvodza lohlanganisa emacembu abo, futsi bakhulekemunye,
bazalwane, ningalokotsi nikuyekele loko kume. Kugcineni nje
loko kuhamba, noma yini leniyentako. Ngiko konkhe.
38 Manje, ngesikhatsi sicala eveni lonkhe. Ngingumtsandzi
weFord. Ngiyayitsandza iFord. Umfana wami uyayitsandza
iChevrolet ngalokufanako nje. Utsandza kakhulu nje iShevu
njengoba nginjalo ngeFord. Kulungile, ungitjela kutsi,
“Lesikorokoro sakho seFord angeke siphumelele.” Ngatsi,
“Lomdlekenya wakho logugile weShevu angeke.” Kodvwa niyati
kutsini? Usasolo ayindvodzana yami; ngisasolo ngingubabe
wakhe. Sihleti emotweni yetfu futsi sobabili sefika lapha, ngoba
sasibuka enTfweni lenkhulu kuneFord noma iShevu. Niyabona
na? Niyati kutsi ngicondze kutsini.
39 Uma ngiyotsenga i-ayiskhrimu yebantfwana bami, lomunye
wabo uyotsi “vanilla,” lomunye utsi “shokolethi,” lolomunye atsi
“strawberry,” lolomunye atsi “emawolintji.” Uma sengibuya,
nginembala wemushi wenkosazana. Kunemehluko leminengi
kakhulu! Loko kukutsi inambitseka kanjani kuphela. Konkhe
kuyi-ayiskhrimu. Futsi e…
40 Naku kumile namuhla. Sonkhe sitalwa nguMoya lofanako.
Lihlelo kunambitseka kuphela. Konkhe kuyi-ayiskhrimu.
Konkhe nguMoya waNkulunkulu. Futsi niyati kutsini?
Umushi wenkosazana wenta sivumelwano. Asihlale ngalapha,
bazalwane. Nkulunkulu anibusise. Asihlale, niyabona,
sivumelwano semushi wenkosazana.
41 Nkulunkulu, Nkulunkulu akahlali kaSears naRoebuck
Harmony House, nomangayiphi indlela. Nkulunkulu
unguNkulunkulu wetinhlobonhlobo. Benikwati loko
na? Kungani Enta timbali letibovu, timbali letiluhlata
sasibhakabhaka, timbali letiphinki, tonkhe tinhlobo tetimbali
letehlukene na? Akazange, kungani Angatentanga nje tibe
mhlophe tonkhe noma bovu na?Watentelani tintsaba letinkhulu,
tintsaba letincane; tihlahla telusundvu, tihlahla tem-okhi na?
Wakwentelani na? Ngoba Utsandza tinhlobonhlobo. Niyati
ngicondze kutsi na? Utsandza tinhlobonhlobo. Wayentelani
intsaba, khona-ke litsafa, lugwadvule lomile sibili, khona-ke
lwandle lolumanti na? UnguNkulunkulu wetinhlobonhlobo.
Kodvwa Ufuna konkhe kuhlale ngekuhlalisana. Kungako
Angenta ngaba netindlebe, imphumulo, umlomo; wena
ngendlela lefanako. Konkhe kuhlalisana emtimbenimunye.
42 Nguleyondlela lesingayenta, kuhlalisana. Emibonweni yetfu
leyehlukene, sisasolo sihlalisene ngoba (sinjalo) kunambitsa
akukaphatselani nako. Sibantfu baNkulunkulu, sonkhe simasha
ndzawonye ngenhloso yinye lenkhulu, kuzuzela Khristu



8 LIVI LELIKHULUNYIWE

imiphefumulo. Kwangatsi kungaba ngaleyondlela! Kwangatsi
lesikhehle lesikhulu setimbali taNkulunkulu singahlangana
ndzawonye lapha sibe sikhehle sangunaphakadze site Sifike
kutositsatsa siye eKhaya. Sifiso sami lesicotfo nguloko.
43 Manje, namuhla, sibeke sikhatsi sekuphilisa, sikhulekela
labagulako. Ngibe nesikhatsi lesihle kakhulu kubonana
nebantfu esitaladini, ngibeva, bahleti, Moya loyiNgcwele
angiholela etindzaweni.
44 Manje ekuseni ngingene kuyodla liblakufesi, nako
kuhleti indvodza ihleti lapho. Ingahle kube ihleti khona
lapha manje. Nango lapho, ahleti lapho, umshumayeli
wasenhla ngaseTennessee. Bekanelipulete lelikhulu leligcwele
emazambane latfosiwe, nemahamu nemacandza. Wacala
kukhala kakhulu, watsi, “Mnaketfu Branham, ngaphambi
kwekutsi ngihlangane nawe, bengingakhoni kwenta
loku. Nganginesisu lesinetilondza.” Watsi, “Manje ngidla
lelengikufunako, ngemusa waNkulunkulu.”
45 Lomunye watsi, “Bengingenabantfwana, ngiyinyumba.
Manje nginebafana labasihlanu.”
46 Nako laph’ukhona! Niyabona, “Ngumusa nje
waNkulunkulu,” kunguloko-ke, niyabona, “ucitselwe ndzawo
tonkhe etinhlitiyweni tetfu ngaMoya loNgcwele.” Nkulunkulu
akahlale anibusisa! Ngiyabonga, kakhulu. Ngibonga bo-
asha, kuyo yonkhe intfo leyentiwe. Nkulunkulu anibusise.
Futsi ngetsemba kuphindze ngibuye nani futsi. Ngite ngitfole
kuta, nikhulekelane, lomunye nalomunye. Futsi ningifake
emikhulekweni yakho, uma nenta loko.Nkulunkulu anibusise.
47 Manje, asikhotsamise tinhloko tetfu manje sentele livi
nje ngaphambi kwekutsi sicale sihloko lesincane senkonzo
yekuphilisa.
48 Babe loseZulwini Lonemusa, kuyintfo lenkhulu
kabi kuhlangana nebantfwana baKho. Ngiyakhumbula
ngalesinye sikhatsi ngime esitaladini, kungenamuntfu
lobekangikhulumisa, ngenca yemphilo yemndeni, lophuyile,
ligama lelibi. Lenye indvodza ikhuluma, khona-ke lomunye
umuntfu uyakhuphuka, wahamba wangishiya ngime lapho.
Futsi manje bantfu emhlabeni wonkhe! Akumangalisi Wena
watsi, “Loyo lotoshiya konkhe, Ngitomnika bobabe, bomake,
bodzadze nabomnakabo. Kulelive, tonkhe letintfo leti;
nekuPhila lokuPhakadze eveni lelitako.” SiKubonga kanjani
pho!
49 Ngikhuleka, Babe loseZulwini, manje lowomusa nesihawu
kutophumula etikwetfu njengoba setsemba Wena futsi
siKukhonta elusukwini lwetfu. Bani natsi manje. Busisa yonkhe
intfo leyentiwe. Busisa labantfu laba. O Nkulunkulu, angati
kutsi ngingasho kanjani…Uma ngitfole umusa emehlweni
aKho, ngiphendvule tonkhe ticelo tawo. Kwangatsi kungete

kwabakhona butsakatsaka emkhatsini wabo. Kwangatsi
bangaphiliswa.
50 Busisa labelusi laba. Busisa emabandla abo. O Nkulunkulu,
ngikhulekela kutsi labaphendvukile kuleliviki batotfola li—
likhaya kulamanye alamabandla lamahle lapha. Bente bati
kutsi bangemadvodza leme lapha ngembili, futsi angisekele
aphindze angikhulekela, futsi ema emvakwami. Nkulunkulu,
kube bengihlala lapha, bengingafuna kuba ngulomunye wabo,
cobo lwami. Ngikhulekela kutsi Utobabusisa. Kwangatsi
kungabakhona imvuselelo leyifashini lendzala lebhobokele
kuwo onkhe emabandla abo, lotocala nje emabhola emlilo
aNkulunkulu agicika eveni lonkhe. Siphe kona, Nkhosi. Philisa
labagulako emihlanganweni yabo; sindzisa labalahlekile;
bagcwalise ngaMoya loNgcwele. Futsi uLigcine lihamba, Babe,
ute Utfumele Jesu. Siphe kona, ngoba sikucela eGameni laKhe
naseLudvumeni lwaKhe. Amen.
51 Manje, kulabaphendvukako labancane lolapha,
labaphendvukile ngesikhatsi salomhlangano, kutsi sitame
kwenta yonkhe intfo lebesingayenta kusita. Manje sifuna
nitfole lelinye lalamabandla ekukhetsa kwenu, nguliphi lenifisa
kuya kulo, futsi nako kuhamba, futsi ubhabhatiswe, futsi
ugcwaliswe ngaMoya loNgcwele, futsi uhlale kuphela nje uma
uphila, ente sisebenti lesihle sibili kulelinye lalamabandla
lamahle. Bayawukholwa loMlayeto lengiwushumayelile, noma
nakungenjalo bebangeke babenami lapha noma nibe lapha
kungisekela ngemkhuleko. Bakhulula emabandla abo, ngako-
ke babelusi; Bengingeke ngisho nayinye intfo kutsi ngilimate,
ngoba ngingaba ngumbhubhisi wetimvu. Futsi angifuni
kwenta loko. Ngifuna kusita timvu, ngondle Kudla kwetimvu.
Kungalesosizatfu ngitama kuhlala neLivi ngco.
52 Manje ngifuna kukhuluma sikhashana nje. Futsi
ngiyatibuta, ngabe liphimbo lami lita kahle kuvulande
losesitezi, niyangiva na? Bengicabanga kutsi Ngicaphele bantfu
bahambahamba lapha. Lowo lo…Mhlawumbe ngikutfole
loku ngekuguculwa. Ngi…Ngabe lona nguye na? Cha. Lona,
ngabe loko kuncono na? Lona, losasolo ancono na? Kulungile.
Ngitotsatsa lona lapha futsi ngikhulume kusukela kuloku.
53 Manje, asihlaleni phansi manje. Futsi nicolele umuzwa
wami wengcondvo, neluvelo, bengifuna kusho kudzabuka
kungenasizatfu. Angikwati kutibamba. Cishe ngesikhatsi
ngicala kuhlangana nemuntfu lotsite, futsi ngitfole
kubatsandza, ngatana lomunye nalomunye, khona-ke sifanele
sitsi, “Hamba-ke, sitokubona futsi ngalelinye lilanga.”
Ngiyakutondza kwenta loko. Kodvwa ngifuna kunitjela,
ngalelinye lilanga sitohlangana lapho singeke sisasho khona
kutsi salani kahle. Kunjalo, ngale nje kwemfula! Futsi, o,
nginetintfo letinengi kakhulu lengitsandza kunitjela ngato,
telwati, ngifisa kwangatsi ngabe benginemaviki lamatsatfu

noma lamane kutsi ngihlale lapha nje. Futsi, kodvwa
mhlawumbe, iNkhosi itsandza, ngingabuya ngalesinye sikhatsi
futsi sitochubeka.
54 Manje kuchubeka nje, sizatfu sami ngikhuluma nga-
Abrahama, Nga—ngangingakhoni nje kumkhuphulela
esicongweni sentsaba. Benginetintfo letinengi kakhulu
lengingatisho ngaye phansi lapha, ekhatsi lapho bekaneluhambo
lwakhe khona. Futsi ngakwenta loko kutsi ngakhe kukholwa
kuwe, ngatise kutsi nitindlalifa kanye naye. Ni—niyiNtalo ya-
Abrahama. Uma sewufile kuKhristu, uyiNtalo ya-Abrahama,
netindlalifa kanye naye ngekwesetsembiso. Kucabange
nje! Bangakhi ekhatsi lapha labangemaKhristu latelwe
kabusha na? Phakamisani tandla tenu. Kubukeka kwangatsi
likhulu lemaphesenti. Khona-ke uyiNtalo ya-Abrahama,
futsi nitindlalifa kanye naye. Nitindlalifa. Yonkhe intfo
Layentela Abrahama,Wetsembise kukwentela kona. NeLivi nasi
setsembiso saKhe, ngako bambelela nje kuLomanje.
55 Futsi asifundze lokunye kwaKo. Ngifuna kufundza
eNcwadzini ya-Isaya, kwesihloko lesincane, kuhlanganisa
ingcikitsi. Isaya, sahluko se 7, livesi le 14.

Ngako-ke iNkhosi lucobo lwayo iyoninika
sibonakaliso; Bukani, intfombi ntfo iyokhulelwa, futsi
itale indvodzana, futsi bayoyetsa ligama kutsi ngu-
Imanuweli.

56 Manje kusukela lapho ngitotsandza kudvonsa sihloko,
saloku: Sibonakaliso Lesikhulu.
57 Siphila e—elusukwini lwako konkhe lokufanele kube
kukhulu kakhulu. Akutsengisi; kufanele kube kukhulu kakhulu.
Lusuku lolukhulu nje. Sike…Lesitolo segrosa lesidzala cishe
sesihambile, lapho sasivamise kuya khona entasi ngeMgcibelo
ebusuku futsi sibhadale sikweneti segrosa, ne—nesitolo
lesincane lesisekoneni. Leni na? Lesupha makethe lenkhulu
yasiwisa.
58 Ngivakashela yinye uyalamasupha makethe enu.
Nginendzaba lencane lenginitonicocela ngayo. Lamanti lapha,
angemanti lamahle, amnandzi futsi ayabandza. Kodvwa
kwatsi kusenta sonkhe sigule, kuntjintja emanti, ngako
bantfwanyana bayagula. Nemkami, sehlela kule supha makethe
lapha, kubona kutsi bebanawo yini emanti. Nalodzadze
wakhomba eshelufini. Futsi sawelela lapho, futsi kwakubukeka
njengabhiya etikoteleni. Ngabuyela emuva, ngase ngitsi, “Ngabe
lawomanti na?”

Watsi, “Kufundze.’”
59 Ngako, kwakungemanti. Futsi ngatfola likasi laleto
tikotela. Ngativa ngingu loko lokukhulu nangiphuma, ngiphetse
letotikotela. Ngacabanga, “Kube-ke umKhristu lotsite angibone

ngiphetse loku na? Ngingake ngikhone yini kuchaza kutsi
kwakungemanti na?”
60 Futsi, ngako, khona-ke ngesikhatsi ngifika entasi ehhotela
lami lalabahamba ngetimoto. Lodzadze bekangumKhristu
lobekabuke lendzawo, bantfu labakahle kakhulu. Wase utsi,
“Yebo-ke, umyeni wami watsi bekabonga kakhulu kutsi besite
tikotela tabhiya kutsi tipakishwe kuleliviki.”
61 Ngatsi, “Dzadze, uticaphelile tikotela temanti na?”
Bengifuna kuciniseka kutsi wacaphela kutsi bekungemanti.
Futsi—futsi kuhambahamba nalencumbi yaletikotela etandleni
tami, niyati, kodvwa ngemati lasetikoteleni.
62 Manje, ngako, lamasupha makethe, tindzawo letinkhulu,
bebanetintfo lesitolo lesincane lesisekoneni lesingenato. Yisupha
makethe.
63 Futsi-ke imodeli A yami lendzala, seyengcelwe sikhatsi,
nhlobo. IFord yami, kutsi—kutsi Billy uyehluka kimi, aphuma
lapha…Kepha, iradiator yakhe yeShevu yakhe lensha ibile
yonkhe indlela lengaphandle lapho, futsi emabhiliki ashile
kuFord yami. Ngako, niyabona, kwabita Nkulunkulu kutsi
asikhiphe lapha, noma kanjani. Ngako nguloko lesinako,
kukwembono nje. Totimbili tisiletse lapha ngoba besetsembele
kuNkulunkulu, futsi hhayi iShevu noma iFord. Ngako, kodvwa
manje…
64 Yekucala yami lengaba nayo kwakuyimodeli T. Ngibe
neFord kusukela lapho. Futsi bengihlala njalo ngisho kutsi
lentfo ingenta emakhilomitha langemashumi lasihlanu
ngeli-awa. Kwakungatjatwa kakhulu, kodvwa bengine…
bengingahamba ekhilomitha langemashumi lamabili nesihlanu
ngeli-awa ngalapha, nemakhilomitha langemashumi lamabili
nesihlanu ngeli-awa ngalapha, niyati. Ngako, emkhatsini wako,
nginemakhilomitha langemashumi lasihlanu ngeli-awa.
65 Kodvwa manje banalokukhulu, hhe, kukuhuzisa
emhlabatsini impela. Besingeke sisayitsengisa lemodeli lendzala
nhlobo, ngoba lusuku lalolukukhulu kakhulu. Yonkhe intfo
itofanele ibe yinkhulu kakhulu. Futsi manje sebaze batfola
ngisho nemajethi lamakhulu, imigwaco lemikhulu.
66 Ngani, letimoto leti lesinato namuhla, tatingeke tigijime
etikwalemigwaco lemikhulu lesasivame kuba nayo. Luhambo
lwami lwekucala eNshonalanga, lwangitsatsa tinsuku
letilishumi nesitfupha kusuka eJeffersonville kuya ePhoenix,
e-Arizona, emakhilomitha latinkhulungwane letimbili
nemakhulu layimfica. Kodvwa, hhe, linengi lako, ekhatsi
1926 bebangenalutfo ngaphandle kwemigwaco yelidvwala
lemidzala. Ngangingumfana lomncane ahleti lapho, abambe
le Ford levuleke ngetulu, ngacabanga kutsi ngangenta sikhatsi
lesihle. Lihhashi lalitotsatsa tinyanga letimbili noma letintsatfu
kukwenta, kube babe wami bekangefika.

67 Kodvwa niyabona manje, kwentekani khona masinyane na?
Iminyaka letinkhulungwane letisitfupha beyisolo iyindvodza
lefanako. Kodvwa khona lapha eminyakeni lengemashumi
lasihlanu leyendlulile, uvela ehhashini nenkalishana, uya
endizeni ijethi noma i-rokhethi. Ngani na? LiBhayibheli latsi
bayo “gijima baye lena nalena” kuletinsuku leti tekugcina,
“nelwati luyokhula.” Sibonakaliso sesikhatsi sekugcina.
68 Lenkhulu kakhulu, yonkhe intfo ifanele ibe yinkhulu
kakhulu; ngeke isebente. Ngisho, bafuna bantfu labakhulu
kakhulu. Ngisho si…Bangitjela kutsi banekusakata
kwamabonakudze labakubita nge “Muntfu lomkhulu kakhulu.”
Kuhlala njalo kuyintfo lenkhulu kakhulu! Lababili noma
labatsatfu babo sewutibulele, noma lokutsite, etama kudzakisa
leyongcondvo. Mnaketfu, sisemnyakeni wekuhlanya, kutsi
yonkhe intfo seyigucuke yaba yinkhulu kakhulu.
69 Sitidalwa letibantfu nje. Futsi bafuna sive lesikhulu
kakhulu. Hitler washo kutsi iJalimane yayisive lesikhulu
kakhulu. Stalin washo kutsi—kutsi emaRussia bekasive
lesikhulu kakhulu. Kukhona lokungalungi ndzawanatsite.
Bonkhe bentiwe esihlahleni sinye, ngako liBhayibheli lasho,
kutsi, “Nkulunkulu, ngemuntfu munye, ingati yinye, wenta
tonkhe tive; umuntfu munye, Adamu.” Kusukela kulowo Adamu
kuvela tonkhe tive, letimnyama, letimhlophe, letinsundvu,
letimtfubi, letibovu, noma ngabe kuyini, Nkulunkulu
wakukhipha kuleyongati yinye. Ngamunye wetfu anganiketa
lomunye ingati. Lelive sakhuliswa kulo futsi sagucula tikhumba
tetfu tibe yimibala leyehlukene, kusasolo kuyindvodza lefanako.
70 Futsi ngicaphelile, njengesitfunywa senkholo.
Akungabateki, umnaketfu bekangasho lokufanako. Ngike
ngaba kumaHothenthothi, lapho bebangati khona ngisho
nekutsi ngusiphi sandla sangesekudla nesangesencele. Kodvwa
asebamukele Moya loNgcwele, benta intfo lefanako leniyentako
uma nitfola Moya loNgcwele. Kunjalo! Benta ngendlela
lefanako, bakhuluma ngetilimi letingatiwa, benta nje tintfo
letifanako lenitentako ngaMoya loNgcwele. Impela! Futsi
bavutsa impela.
71 Manje tonkhe leti, letinkhulu kakhulu, letinkhulu
kakhulu! Manje bashiya umhlaba, bakhuphukela etindleleni
tetinkhanyeti, nabosonkhanyeti, nakanjalonjalo. Banayo yonkhe
intfo lenkhulu kakhulu! Kukhuluma ngani, konkhe loku na?
Kwesibonakaliso sebumnyama lobutako! Kunjalo.
72 Umuntfu bekahlala njalo etama kutentela imphumelelo
ngelwati lwakhe lucobo. Loko bekukwakhe—loko bekusicubulo
sakhe ngaso sonkhe sikhatsi, sekwetama kuzuza intfo letsite
ngelwati lwakhe lucobo. Kwacala ekucaleni, ensimini yase-
Edeni. Adamu, watsi nje angawa emseni, wetama kufeza
intfo letsite, wetama kwakha libandla lelikhulu kakhulu,



SIBONAKALISO LESIKHULU 13

loko kutsi, indlela yekuhlengwa ngaphandle kwekubuyisana.
Wetama kwakha libandla, indlela yakhe yekubuyela ensimini,
ngaphandle kwekubuyisana. Futsi utame intfo lefanako sonkhe
lesikhatsi. Adamu lowile namuhla utama intfo lefanako, kwakha
libandla lelikhulu, kuhlakanipha lokutsite lokukhulu, lokutsite
lokukhanga liso, kanye nebuhle.
73 Manje, uma kuphela sicondza kutsi yinye kuphela indlela
yekubuyela emuva, futsi leyo nguleyondlela Nkulunkulu
layibeka ekucaleni: ingati.
74 Khayini, wakha libandla, wenta umhlatjelo, waniketa
umnikelo, locotfo, futsi wakhuleka; futsi uma Nkulunkulu
amlahla futsi wemukela Abela, etikwetisekelo letifanako,
Nkulunkulu wenta liphutsa uma Enta loko. Kodvwa, Khayini
ufika ngendlela yakhe lucobo. Na-Abela uta ngendlela
leniketwe nguNkulunkulu, lesambulo kutsi kwakungesiso
sitselo (njengoba labanye bantfu acabanga namuhla) lesakhipha
Adamu na-Eva ensimini yase-Edeni.
75 Manje, loku kuyaphawula. Ngikusho nje kungesiko
kwenta kuphawula lokubi, kodvwa nje kwenta liphuzu, hhayi
lihlaya. Kodvwa, bengihlala njalo ngitsi, bantfu bayakholwa
(kungako ngajikiselwa kuloyo lomunye umhlangano) kutsi—
kutsi kwakungemahhabhula noma lokutsite Eva lakudla,
lokwabangela ku—kuwa. Uma kudla emahhabhula kwabangela
besifazane kutsi bacondze kutsi bangcunu, besifanele sikhiphe
lamahhabhula futsi. Loko kunjalo impela. Yebo, mnumzane.
Bekungesiwo emahhabhula, futsi ungalokotsi uvumele noma
ngubani abhoboze loko kwehle ngemphimbowakho.
76 Wacondza ngani kutsi bekangcunu na? Impela! Kungani
kuphila kwendlula kuloko, loko kuphila lokuphendvuketelwe
na? Nkulunkulu, Umakhi lomkhulu, bekanayo yonkhe imitimba
lebekwe lapha emhlabeni, we-khalsiyamu, i-phothashi,
iphetroliyamu; Bekatoyidala futsi ayente. Kodvwa yena,
wagega indlela yaNkulunkulu. Yebo, mnumzane. Wentani
Adamu ngesikhatsi efika kumkakhe na? Ngesikhatsi efika
kuye, wamtfola akhulelwe (impela nje) kwalokubi, ngekwakhe
yedvwa, kukhulelwa kwemukele imbewu lengasiyo. Jehova,
ngaphambi kwekutsi Ashade, umkakhe wenta intfo lefanako.
Futsi Jesu, ngaphambi kwekutsi Akhone kufika kuMlobokati
waKhe, bekatihlelele yena futsi waba liBandla leRoma
leyiKhatolika. Intfo lefanako!
77 Kodvwa Uyobanaye uMlobokati, ungakhatsateki,
lototsengwa ngeLivi laKhe, kona kanye nje loko Lakutjela Eva
kutsi ahlale nako. Uyoba neliBandla, amen, leliyotsengwa Livi
laKhe!
78 Manje siyatfola, konkhe loku kutama kufeza intfo lenkhulu,
benta luhlobo lolutsite lwe—lwesikhumbuto lesikhulu egameni
labo lucobo, intfo lenkhulu kakhulu.

79 Nimrodi, ngalesinye sikhatsi bekafuna kufeza indlela yekuya
eZulwini ngaphandle kwanoma ngukuphi kubuyisana, ngako
wakha umbhoshongo lomkhulu. Kunemibhoshongo leminengi,
kodvwa Watama kwakha umbhoshongo lomkhulu. Kwentekani
kuwo? Wawa.
80 Kwase kufika Nebukhadinezari, wakha lidolobha
lelikhulu kakhulu. Wacabanga kutsi angakha letindvonga
letinkhulu tiyetulu, letinkhulu kangangekuba kungaba
nemjako wetinkalishi kuto, nemasango ensimbi lamakhulu
netintfo lebekatakha. Abeka umfula uvundle ngco ekhatsi
nendzawo; umfanekiso weliZulu. Tingadze letishaya indingilizi
esihlalweni sakhe sebukhosi, ngasemfuleni ngco, njengemfula—
umfula iYufrathe; futsi njengemfula wekuPhila ensimini yase-
Edeni, nemfula wekuPhila eMbusweni waNkulunkulu. Futsi
kwentekani na? Tawa, ngoba atikhonanga kuma.
81 Sive sakitsi lucobo, njengadzadze eNgilandi, bekahlala njalo
anemona ngemphi yakhe. Ngako satama kwakha umkhumbi
ngalesinye sikhatsi lowawuto, wawungeke ucwiliswe, ubitwa
ngeTitanic. Kodvwa wehla ngalokufanako nje! Nengoma,
njengoba imbongi yabhala, “Nkulunkulu, ngesandla saKhe
lesinemandla, kukhombisa lelive kutsi lingeke lime.”Kunjalo.
82 IFrance yakha loko labakubita ngeSiegfried Line. Futsi
bakhiphela tibhamu tabo ngephandle lapho, babuya lapha,
besifazane, liwayini, nomayini lokunye, baphila esonweni.
Futsi uma iJalimane yake yamasha kuwo, bekawadubula
awabhale phansi ngco, ngoba bebaneSiegfried Line leyakhiwe,
yaciniswa ngakhonkholo. Kodvwa kwentekani na? EmaJalimane
amamatseka emvakwawo ngco futsi awaphephula awakhipha
kuwo. Bekangeke asebente.
83 IJalimane yetama. Batentela iMaginot Line, bagubha
emhlabeni bajula kakhulu, bacinisa ngakhonkholo netintfo.
Entani emaMerica na? Atfumela sichumane lesinemandla, futsi
bawabhidlita akhwesha.
84 Umuntfu utama kufeza lokutsite, ente sibonakaliso
semsebenti wakhe lucobo, atama kwenta lokutsite.
85 Emabandla namuhla atama kutfola emalunga lamanengi
kuwo, enta inhlangano yawo ibeyinkhulu. Esikhundleni
sekwemukela tambulo taNkulunkulu, bayadvonsa futsi
bente intfo yebuhlelo lobubodvwa benkholo ngako. Nguleyo
inkhatsato, noma nguyiphi inhlangano! Angikamelani
nebazalwane bami enhlanganweni. Ngiyabatsandza bazalwane
bami. Kodvwa uma inhlangano ibhala imibhalo yabo futsi
ikubeke ngesikhatsi; uma bayisayina ngemakhefu, kutawuba
kahle. Uma utsi, “Ngikholwa loku, kuhlanganiswe nako konkhe
Nkulunkulu latokwengeta kitsi.” Amen, loko kuhle. Kodvwa
uma utsi, “Sikholwa loku, futsi ngiko loku! Futsi singeke, asifuni

lutfo lolunye kuko,” bese-ke nivumela Nkulunkulu aphume ngco
esitfombeni uma nenta loko. Kunjalo.

86 O, lihlelo lelikhulu! Batamile kufundzisa bantfu. Imfundvo
iyintfo lenhle, kodvwa ayiyuze itsatse indzawo yensindziso.
Kungeke. Luhlelo lwaNkulunkulu alusiyo imfundvo,
imphucuko; kodvwa insindziso! Kodvwa umuntfu utama kwenta
libandla lelikhulu kakhulu.

87 Umhlaba utamile kwenta sive lesikhulu kakhulu,
nemabhomu kanjalonjalo. Bentani na? Bate batifikise bona
lucobo endzaweni lenjalo baze besaba lomunye nalomunye.
Utsintse kunye! Akusayitsatsi yonkhe imphi, nhlobo. Tive
letincane, nomakuphi, bangenta kutsintfwe futsi, kutsi kuyini,
umhlaba wonkhe uyosakatwa ngemzuzwana. Awudzingi kutsi
ubenesive lesitsite lesikhulu njengeRussia. Ngani, indzawo
lencanyanyana, sichingi ndzawanatsite, singenta umsebenti
lofanako. Futsi time lapho, tigcobo te-rada, tichumane
letinkhulu ngetinkhulungwane tihleti tilungele, ngetikhali te-
athomu ne-hayidrojini lebetingangena. IRussia ingatsintsa
sichumane kulemini lena, bese yonkhe leUnited States
itawucwila ngaphansi kwemhlaba. Futsi i-United States
yayingatsintsa inganono yinye bese icwilisa iRussia ngaphansi
kwemhlaba. Kunjalo!

88 Ngiyivile lendvodza, bososayensi ensimini, lonekwesaba
kakhulu baphumela ngaphandle kufuna Nkulunkulu, futsi
batfola Moya loNgcwele. Abati kutsi batokwentanjani! O,
ngiyakutjela, ungeke ugubhe ushone phansi kutsi ukhweshe
kuko.

89 Sinaso sakhiwo, kodvwa. Asikakhiwa ngetinsimbi. Sentiwe
ngetinsiba; ngaphansi kwetimphiko taKhe lapho siphumula
khona, silindzile. Uma ibhomu indiza, ungakhatsateki ngaloko.
Siyobe sindiza, natsi, sicondze ngco etulu kutsi siMhlangabete
emoyeni; sihlwitfwa kutsi siMhlangabete, ngesikhashana,
ngekucwabita kweliso. Ngako, niyabona letintfo letinkhulu
kakhulu lokwetfusako, kulokunye nalokunye.

90 Sekufike endzaweni lapho sitame kwakha khona indlu
yekukhontela lenkhulu kakhulu. Manje, niyati kutsi ngagcotjwa
ebandleni iMissionary Baptisti. Nebantfu labangemabaptisti,
ekhatsi 1944, benta sicubulo, “Sifuna lesinye sigidzi nga’
44.” Ngaya kumbutsano lapho bebanawo khona, umbutsano
waSontfo sikolwa, futsi badzingeka bakhiphe libandla kute
belusi bakhone kuphuma futsi babheme. Kunjalo. Futsi-ke
besifazane labahleti ekhatsi lapho, bangcunu hhafu, netintfo
letinjalo, ngoba nje intfo kuphela lebebafanele bayente
kwakukutsi bafake ligama labo encwadzini. Nginetinhlonipho
letinkhulu teBaptisti, iPresbyterian, noma yini lephatsa liGama
laJesu Khristu. Kodvwa, lengikucondzile, sifanele sibuyele

endleleni yaNkulunkulu yekukwenta. Hhayi kakhulu kangako
sitama…Bafuna…
91 EmaBaptisti afuna kuba licembu lelikhulu kunawo onkhe.
IPresbyterian ifuna kuba licembu lelikhulu kunawo onkhe.
IPhentekhostali, Bakamunye, ifuna kuba licembu lelikhulu
kunawo onkhe. IAssemblies ifuna kuba licembu lelikhulu
kunawo onkhe. Bonkhe labanye bafuna kuba licembu lelikhulu
kunawo onkhe. Asikukhiphe loko enhloko yetfu! Kunalinye
kuphela liCembu, nalowo ngulabangcwele labagezwe ngeNgati
yaNkulunkulu lophilako, loko kumiselwe ngaphambili kusukela
kwasekelwa umhlaba. Futsi akukho mbewu, angikhatsali
kutsi iyini, uma ingakachumi, ingeke ivele. Anginandzaba
kutsi ujoyina kanengi kangakanani libandla, kutsi usontsa
emabandleni lamangakhi; ngaphandle uma loko kuphila
kwakho kuchuma nguMoya loyiNgcwele, ungeke ungene
eluHlwitfweni, ungeke uze uvuke kuleyondzawo lapho uya
khona ngaphansi kwelithuna. Kunjalo.
92 Ya, libandla lelikhulu kakhulu, emahlelo lamakhulu
kakhulu, yonkhe intfo yinkhulu kakhulu. Yebo-ke, yini
lebeyihlala iyenta na? Yonkhe intfo umuntfu layibeka tandla
takhe yehlulekile. (Manje ngicala kutivela ngigcwala lukholo.)
Ngani na? Usehluleki kwekucala nje. Futsi yonkhe intfo latame
kuyizuza seyihlulekile.
93 Sinelusuku lwemitsi lemikhulu kunayo yonkhe lesake
saba nayo, kepha noko ibulala cishe labanengi ngangawo
onkhe emakhambi. Kunjalo. Sinelusuku lwa—lwako konkhe,
kubonakala kukukhulu. Kodvwa bukani kutsi kwentani,
kushaya kuphila kuphume kubantfu. Ngema e-Africa futsi
ngabukela timbuzulwane tamalaleveva, ngasetindvundvumeni
nje, etikwemlente wemdzabu, betingamlimati; ake atsintse
munye, bengingagcwala kakhulu tonkhe tinhlobo te—tetintfo
labatidubula etandleni tami kutsi ngiye laphaya, Ngingatsatsa
malaleveva kwekucala nje yendlula ngakimi. Niyabona,
kudzilita inchubo. Kungahle kusite lapha lapho kukhona khona
lokuvimbako lapha. Kusicedza emandla ngasosonkhe sikhatsi.
94 Futsi bukani kutsi sinani namuhla, sicuku se…
Ngiyakutondza kusho loku, loku kuvakala kukuhlambalata
lokungcwele; kodvwa cishe sicuku setiphukuphuku
letifundzisiwe. Kunjalo. ngitsi, njengesitfunywa senkholo,
kuncono kakhulu ku—kusebentana nelihedeni lelingakafundzi
kunaloko lelingiko kusebentana nelihedeni lelifundzisiwe.
Lihedeni ngu “longakholwa.” Kunjalo impela. O, kuyintfo
lesabekako impela yalolusuku lesiphila kulo, kutsi kubi
kanjani!
95 Manje caphelani futsi, lokukhulu, tonkhe letintfo leti.
Hitler wetama kwenta sive lesikhulu kakhulu. Faro wetama
kwenta sive lesikhulu kakhulu. Ngema eGibhithe, kutama

kubona ti—tihlalo tebukhosi lapho Faro bekahleti khona.
Bewungagubha emafidi langemashumi lamabili ngaphansi
kwemhlaba kutfola tihlalo tabo tebukhosi. Ngike ngema eRoma
lapho boKhesari, konkhe ku…Angeke utitfole leto tindzawo
ngaphandle kwekutsi ugubhe uyephansi, letindvonga letacwila
nalokunye njalonjalo, lapha kwakuna Khesari khona. Ngani
na? Kukhombisa kutsi noma yini leyentiwa ngumuntfu iyabola.
Kuyini konkhe na? Tonkhe letotintfo tiwele emlandvweni
nelutfuli.
96 Yini leyenta umuntfu afune kwenta loko na? Yini leyenta
loko na? Kungoba kunentfo letsite emvakwako, futsi utama
kutsatsa indlela yakhe lucobo esikhundleni sekutsatsa indlela
yaNkulunkulu yako. Kungalesosizatfu batama kwakha
emahlelo lamakhulu kakhulu. Kungaleso sizatfu batama
kwakha kwekuhamba lokukhulu kakhulu, emadolobha
lamakhulukati, nalokunye njalonjalo, kungoba kunentfo letsite
emuva lapho. Nguloko lokwenta umuntfu afune kuchubeka futsi
adzakwe. Ukwentelani na?
97 Ufunelani wesifazane kutihlubula na? Lalelani,
bodzadze. Loku sekube yikhempu yemagcubu, cishe impela.
Ningawuvumeli lowomoya ungene kini. Ngumoya. Ngikholweni,
njengenceku yaKhristu. Ngudeveli; kukhweshise kuwe. Khuleka
iNgati yaKhristu ikuvimbele kuwe. Anginandzaba kutsi
usontsa kuliphi libandla, loko akusho lutfo kimi noma lutfo
kuNkulunkulu. Intfo lokungiyo, kutsi, nikanye naNkulunkulu
na? Khona-ke konkhe, awudzingi kutsi utsatse…
98 Ngihlala eveni lapho banetihlahla tem-okhi, um-okhi
lomfishane. Futsi ngesikhatsi sasentfwasahlobo, sikhatsi
sasebusika sesendlulile, futsi nankho onkhe emacembe
lamadzala lafile alenga esihlahleni sem-okhi. Manje sitowatfola
kanjani emacembe lamasha na? Awudzingi kutsi uphume
uyotsatsa licembe lelidzala. Vumela nje kuphila lokusha
kungene, nelicembe lelidzala lihhohloke.
99 Futsi kungaleyondlela ngaKhristu. Uma Khristu angena,
umhlaba uyawa, ngalokutentekelako. Uma bantfu batsi batalwa
nguMoya waNkulunkulu, kepha babebasolo batsandza tintfo
telive, liBhayibheli latsi, “Uma nitsandza live noma tintfo telive,
lutsandvo lwaNkulunkulu alukho ngisho kini.” Singatenta
kanjani letotintfo na?
100 Sitama kwakha tintfo letinkhulukati. Manje, konkhe
kubolile, konkhe kulutfuli, konkhe kutobuyela elutfulini.
Ngako, umuntfu ufisa kubona luphawu lolukhulu.
101 NaNkulunkulu watsi, ngalesinye sikhatsi, “Ngitobanika
luphawu lolukhulu. Ngitobanika bantfu luphawu lolukhulu.”
102 EmaJuda afuna tibonakaliso. Wonkhe umuntfu ufuna
tibonakaliso. Futsi afuna tibonakaliso. Live namuhla lifuna
tibonakaliso. Batama kwenta tibonakaliso tabo lucobo.

Kodvwa Nkulunkulu ubanika sibonakaliso! Kunjalo. Umbane
lomaginjoginjo kulobumnyama, lobunesiphepho busuku,
ukhombisa kutsi kungabakhona kukhanya ngesikhatsi
sebumnyama. Kunjalo.
103 Nkulunkulu watsi, “Ngitobanika sibonakaliso: intfombi
ntfo iyokhulelwa!” Wakwenta kwatfobeka kanjani pho!
Lolu luphawu lolukhulu. “Intfombi ntfo iyokhulelwa futsi
itale umntfwana, indvodzana, neliGama laKhe liyotsiwa
ngu-Emanuweli, ‘Nkulunkulu unatsi.’” Kukhona luphawu
lolukhulu!
104 Kufanele kugcame kanjani pho, kutsi Nkulunkulu cobo
lwaKhe bekatoba luswane! Kutsi Nkulunkulu walitsandza
kanjani live kangaka! Leyo ngulenye yemiBhalo lemikhulu
kunayo yonkhe lekhona, kutsi kanjani kutsi, “Lutsandvo
lwaNkulunkulu lwalitsandza live kangaka, kutsi Wanikela
ngeNdvodzana yaKhe letelwe yodvwa; nomangubani
lokholwa nguYe angabhubhi, kodvwa abe nekuPhila
lokuPhakadze.” Lona kanye nje lutfuli Laludala emhlabeni,
Uba ngulolotfuli. Kufanele kugcame kanjani pho! Nkulunkulu,
Emanuweli, agucula simo saKhe ekubeni nguNkulunkulu abe
nguMuntfu, kwelula lithende laKhe kusukela etinkhanyetini
taseZulwini, kutsi siphile lapha emhlabeni netidalwa
letinyanyekako njengoba sinjalo. Lutsandvo lwaNkulunkulu,
kutsi Bekatokwenta kanjani!
105 Kufanele kugcame kanjani pho esonini, kwati loJehova
lomncane akhala etandleni tamake, Jehova lomncane, hhayi
kutsi ete epolishini yeNgelosi. Ufika njengeNtalo ya-Abrahama.
Ufika njengemuntfu. Akazange ehle ngemavulande egolide
aseZulwini. Uma bekungabanjalo, bekutoba kwalabacebile.
Kodvwa Watalelwa emkhombeni, aphuye kakhulu Bekafanele
aboleke sibeletfo kutsi atalelwe kuso. Futsi ngesikhatsi Esuka,
Wadzingeka aboleke lithuna kute angcwatjwe kulo. Jehova,
Emanuweli, luphawu lolukhulu! Amen.
106 Nkulunkulu watfumela baprofethi, Watfumela tibonakaliso,
Watfumela yonkhe intfo. Kodvwa watsi, “Ngitokunika
luphawu lolukhulu manje, luphawu lolukhulu; Mine, cobo
lwaMi, Ngiyehla kutohlala emkhatsini wenu, ngibitwe nga
‘Emanuweli.’” Bekufanele kushaye bantfu; cobo lwaKhe
entiwe inyama futsi wakha emkhatsini wetfu! Watalelwa
esitebeleni lesingcolile, lesinukako; Jehova lomncane, angakalali
ebhaskidini lephinki ekamelweni lesibhedlela, kodvwa
emkhombeni lonukako etikwendvundvuma yemcuba esibuyeni.
Emanuweli! UMdali wemaZulu nemhlaba, agcoke imbeleko!
Haleluya! Jehovah lomncane adlala njengemntfwanyana,
Jehovah alibhungu, Jehova angumbati, bekufanele kugcame!
Kodvwa, kubulala kakhulu, umhlaba ukugeja ngemamayela
lasigidzi.

107 Wesifazane kungesiko kadzeni, ngangishumayela
ngebuNkulunkulu beNkhosi yetfu Jesu Khristu, futsi
watsi, “Mnumz. Branham, ngiyakutfokotela kushumayela
kwakho, kodvwa” watsi, “kukhona intfo yinye loyentako
lengingavumelani nawe nhlobo.”
108 Ngase ngitsi, “Kuyini, dzadze na? Uma kukhona intfo
yinye nje, ngiyabonga kuhlangana nawe,” Ngatsi, “ngoba
ngalokuvamile kutsi akube tintfo letilikhulu.”
109 Wase utsi, “Yebo-ke, kunentfo yinye legcamile.” Kusobala,
bekawelibandla lelingakholelwa ebuNkulunkulwini baKhristu;
njengoba nje uma ngibona namuhla uma bahamba baMfucela
emuva, futsi bente umprofethi ngaYe. O, hhe! Watsi, “Uchosha
kakhulu ngaJesu. UMenta abe nguloneBunkulunkulu.”

Ngatsi, “BekanguNkulunkulu!”
“Ngani,”watsi, “A—Bekangeke abe nguloneBunkulunkulu.”
Ngatsi, “Yebo-ke, BekanguNkulunkulu.”

110 Watsi, “Yebo-ke, Angeke akwente. Ngitokufakazela kuwe
ngeliBhayibheli lakho lucobo kutsi AkasuyewaNkulunkulu.”

Ngatsi, “Ngitsandza kukubona ukwenta.”
111 Wase utsi, “Kulungile, tsatsa liBhayibheli lakho bese uvula
kuJohane loNgcwele, sahluko se 11.”
112 Ngatsi, “Kulungile. Ngati nje kutsi utotsini, ngoba empeleni
ngikwati ngenhlitiyo.”
113 Futsi watsi, “Jesu, asendleleni yaKhe lebheke entasi
kuyovusa Lazaru ethuneni, liBhayibheli latsi, ‘Wakhala.’”

Yebo-ke, ngatsi, “Impela.”
114 Wase utsi, “Yebo-ke, manje, Bekangaba kanjani
nguloneBunkulunkulu, futsi akhale na?”
115 Ngatsi, “Leyo kwakuyincenye yemuntfu lekhalako.
Kunjalo. Uyehluleka kubona kutsi Bekangu-Emanuweli.
Bekangiko kokubili umuntfu naNkulunkulu.” Ngatsi,
“Bekangumuntfu loya ethuneni, akhala. Kodvwa ngesikhatsi
Advonsa lawomahlombe lamancane ndzawonye wase utsi,
‘Lazaru, phuma,’ nendvodza lebeyife tinsuku letine, futsi inuka,
yavela yaphindze yaphila futsi, loko kwatsatsa lokungetulu
kwemuntfu!” Kunjalo.
116 Bekangumuntfu ngesikhatsi Ehla entsabeni ngalobo
busuku, alambile, abuka esihlahleni kutfola lokutsite
langakudla. Kodvwa ngesikhatsi Atsatsa imicatsane lesihlanu
netinhlanti letimbili, futsi wondla tinkhulungwane letisihlanu,
loko kwakungetulu kwemuntfu. Lowo kwakunguMdali, Jehova!
Kunjalo.
117 Bekangumuntfu ngesikhatsi Alele kulowomkhumbi ngalobo
busuku, nabodeveli labatinkhulungwane letilishumi belwandle
bafunga kutsi bayoMcwilisa. Kumemetela ngephandle lapho

njengesivimbo selibhodlela, lapho emagagasi akhuphuka.
Bekadzinwe kakhulu ekushumayeleni waze Wangabe asakhona
ngisho nekunyakata, akaMvusanga ngisho. Kodvwa ngesikhatsi
Ake waphaphama, haleluya, waphuma wase ubeka lunyawo
lwaKhe etikwentsambo yesikebhe, wase ubuka etulu futsi
watsi, “Kuthula, utsi dvu,” loko kwakungetulu kwemuntfu.
Lowo kwakunguNkulunkulu Lowakhona kuthulisa emagagasi
elwandle.
118 Kwakungumuntfu lowakhalela sihawu esiphambanweni,
“Nkulunkulu waMi, UNgishiyeleni na?” Kodvwa ekuseni
ngeliPhasika ngesikhatsi Aphula timphawu tekufa, sihogo,
nelithuna, futsi wavuka futsi watsi, “NginguYe lobekafile,
futsi sengiyaphila kute kube phakadze naphakadze,” loko
kwakungetulu kwemuntfu. Lowo kwakunguNkulunkulu
eNdvodzaneni yaKhe. Amen.
119 Wonkhe umuntfu lowake waba linani egcumeni
lemabhontjisi, wakukholwa loko; yonkhe imbongi
lebutsanisiwe…lejabulise yonkhe inhlitiyo, leyake yenta noma
yini.
120 Eddie Perronet, lowabhala liculo lekugcotjwa. Emaculo akhe
bekangeke atsengise. Ngalelinye lilanga uMoya wambamba,
watsatsa lusiba esandleni sakhe, wabhala ngaMoya.

Bayethe emandla eliGama laJesu!
Akutsi tiNgelosi tiwe tilale phansi;
Tiletse umchele webukhosi,
Futsi baYitfwese umchele iNkhosi yako
konkhe. Amen

121 Imphumphutse lendzala Fanny Crosby, ngalobunye busuku
wabutwa kutsi kungani angazange abhale emaculo elive. Watsi,
“NgingumKhristu.”Kwehluke kangakanani ku-Elvis Presley!

Batsi, ngani, lendvodza yamenta inhlekisa, yatsi, “Ayikho
intfo lenjalo.”Watsi, “Uchaza kutsini, uma Angeke avule emehlo
akho na?”

Watsi, “Nkulunkulu ukhetse inkatho yami.”
122 Wase utsi, “Yebo-ke, utoke wati kanjani na? Uma ufa, futsi
ikhona indzawo lenjalo, ungeke uMbone.”

Watsi, “Ngitotfola kubona kwami Laphaya.” “Yebo-ke,”
watsi, “uma-ke ute kubona kwakho?”

Watsi, “NgitawuMati, noma kanjani.”

Watsi, “Ucabanga kutsi utoMati kanjani?”
123 Watsi, “Ngitotivela tibati tetipikili esandleni saKhe.” Wase
uyajika, futsi lugcobo lwamshaya, futsi wahlabela:

Ngiyokwati, yebo, ngiyoMati,
Futsi ngihlengiwe ngiyoma eceleni kwaKhe;
NgiyoMati ngetibati tetipikili esandleni
saKhe.

Hhe! Wabhala:
Mawungangendluli, O Msindzisi lomnene,
Vani kukhala kwami kwekutitfoba;
Lapho Ubabita labanye,
Mawungangendluli.
Ngoba, Wena uMtfombo wayo yonkhe
indvudvuto yami,

Ungetulu kwekuphila kimi,
Ngubani lenginaye emhlabeni ngaphandle
kwaKho?

Noma ngubani eZulwini ngaphandle kwaKho?
124 Impela, noma ngubani lowake wabaluleka
kunoma yini, waMkholwa kutsi ungu-Emanuweli!
Bekangetulu kwemprofethi. Bekangumprofethi, kodvwa
BekanguNkulunkulu-mProfethi; Emanuweli, Nkulunkulu
enyameni.
125 Akazange ete nesibingelelo saseZulwini. Akazange ete
njengeNgelosi. Ufika njengeNtalo ya-Abrahama, kukhombisa
luphawu lolukhulu lwelusuku lwekugcina lwaNkulunkulu. O,
yebo, kwenta iNtalo lenkhulu kakhulu, sive lesikhulu, sive
lesasikadze setsenjiswa, sive sa-Abrahama, kuveta iMbewu
lenkhulu lebesikhuluma ngayo, Khristu lomkhulu.
126 Bentani kuYe ngesikhatsi Efika emhlabeni na? Bahlekisa
ngaYe. Babita uMoya lowawusebenta kuYe, lapho Bekakhona
kuhlola khona imimoya, nakanjalonjalo, batsi, “Ngudeveli.
UnguBhelzebule, umbhuli.” Futsi encenyeni yenyama, incenye
yemtimba, bebayilengisa esihlahleni bese bayaMbulala.
127 Kodvwa Bekaluphawu lolukhulu! Wavuka futsi ngelusuku
lwesitsatfu, ngoba Beketsembe Livi laNkulunkulu. Davide
watsi, ngaphansi kwekuphefumulelwa, “Angiyushiya
umphefumulo waKhe esihogweni, kanjalo futsi Angiyuvuma
kutsi LoNgcwele waMi abone kubola.” Ngako-ke Jesu
bekati kutsi umBhalo wakhuluma ngaYe, kutsi Bekangeke
akubone kubola. Kubola kungena ema-aweni langemashumi
lasikhombisa nakubili, emtimbeni lofile. Siyakwati loko. Futsi
Bekati, ngalesinye sikhatsi emkhatsini waloko, Bekatovuka
kulabafile. Futsi Wavuka kulabafile, ngoba Bekaluphawu
lolukhulu. Baprofethi bebatibonakaliso, impela, kodvwa bafa
futsi bangena ethuneni. Kodvwa Jesu bekaluphawu lolukhulu,
Uyaphuma ethuneni! Amen. Sive lesikhulu! Yebo, mnumzane.
Khristu lomkhulu kakhulu!
128 Emvakweminyaka letinkhulungwane letimbili manje,
iminyaka letinkhulungwane letimbili, nabo bonkhe bagceki

nako konkhe lokunye, Usasolo afana nanamuhla! “Ngitoninika
luphawu lolukhulu, luphawu lolukhulu.” Bantfu bafuna intfo
lenkhulu kakhulu, ngako liBandla latfola intfo lenkhulu
kakhulu. Hhayi nje kuchawulana, hhayi nje u—umbhabhatiso
lobophekile nje; kodvwa umbhabhatiso waMoya loNgcwele!
Hhayi nje kuvuma sibili, lokungenatinyembeti; kodvwa uMoya
waKhristu lophila kubo, bakhuphula kona impela kuphila
kwabo endzaweni lekhontaKhristu futsi baphile naKhristu.
129 Manje, liBhayibheli latsi, itolo ebusuku lapho sishiye khona
(Abrahama, watjela Abrahama) kuGenesisi, sahluko sema 22,
livesi le 16 nele 17, Watsi, “Intalo yakho iyoncoba lisango lesitsa
sayo. Intalo yakho, Abrahama, iyoncoba lisango lesitsa.”
130 Ngesikhatsi Rebheka akhetselwe Isaka, indvodzana,
kwashiwo futsi lokufanako kuye. Ngesikhatsi Eliyeza,
umfanekiso waMoya loyiNgcwele lotela kutotfola uMlobokati,
wamtfola ngekuphola kwakusihlwa. Niyakutfola lokungiko
na? Namuhla, lusuku lwekugcina, incenye yekugcina yelusuku,
lapho kuKhanya kwakusihlwa kukhanya,Wamtfola.
131 Futsi caphelani, bekafanele asebentane nebantfu lababili
labehlukene. Bekanemndeni. Kodvwa lokunguyena kuphela
Eliyeza lebekafanele asebentane naye kwakungumake wakhe
nemnakabo.

Kodvwa bekafuna lowo mlobokati. Ngako, njengoba
Abrahama amtjela, “Hamba, utingele umlobokati lovela
emkhatsini webantfu bami. Ungatsatsi lesinye saletihambi leti
kwentela umlobokati wakhe.”
132 Wase utsi, “Manje, uma-ke lowesifazane angafuni kuta
nami?”
133 Watsi, “Khona-ke uma angeke ete, khona-ke
sewukhululekile esifungweni sakho.” Wase-ke ubeka sandla
sakhe engculwini yakhe, wase ufunga ngako.
134 Caphelani, Eliyeza watfola lowesifazane, wati kutsi
kwakunguye. Futsi caphelani, bekafanele asebentane nebantfu
lababili, make wakhe nemnaketfu. Lobabe, bonkhe labanye,
bebangenalutfo labangalusho. Make nemnaketfu!
135 Kanjalo nesiTfunywa, Moya loNgcwele waNkulunkulu,
ngalolu tinsuku tekugcina, sikhipha uMlobokati. Wadzingeka
asebentane nelibandla lelitibita nga “make,” iKhatolika;
ne “mnaketfu,” umshumayeli. Kunjalo impela. Bekafanele
asebentane nalabo bobabili. Bebanguye lowakhahlela
wahhwilitisana ngako.
136 Kodvwa manje watsi, “Ufanele utikhetsele wena. Utohamba
na?”
137 Futsi bukani, ngekushesha, kwatsi nje angeva nga-Isaka,
ngaphambi kwekutsi ake ambone, watsi, “Ngitohamba!”



SIBONAKALISO LESIKHULU 23

138 Ngani na? Bekasihlobo sengati kuye. Niyabona, lowo
kwakungumntfwana wemnakabo Abrahama. Isaka naRebekah
bebabomzala bekucala, budlelwane bengati; kukhombisa
kutsi liBandla etinsukwini tekugcina liyoba sihlobo seNgati
kuKhristu. Ngoba yena kanye loNkulunkulu lowamisela
ngaphambili Khristu, Loyo…bekaliWundlu lelahlatjwa
ngaphambi kwekusekelwa kwemhlaba, liBandla cobolwalo,
ligama lalo, lafakwa eNcwadzini ngaphambi kwekusekelwa
kwemhlaba. NaRebekah, watsi nje angeva nga-Isaka,
kwakunentfo letsite kuye leyamdvonsela kuye ngco, naloku
nje bekangakaze ambone noma lutfo, noko bekafuna kuhamba
ngekutikhetsela kwakhe khashane namake noma umnaketfu.
139 Futsi namuhla, uma loko kuKhanya kwaNkulunkulu,
lowoMoya loyiNgcwele, ake ashaye i—iMbewu lemiselwe
ngaphambili, loyo ligama lakhe lelabekwa eNcwadzini
yekuPhila yeliWundlu ngaphambi kwekusekelwa kwemhlaba!
LiBhayibheli liyakusho loko. Kunjalo. KuKhanya kutokhanya!
Ungashumayela kulabanye, futsi kubonakala kwangatsi
kunjengemanti nje emhlane welidada, ashone phansi. Kodvwa
ake kuke kushaye leyoMbewu, futsi nibukisise kutsi kwentekani
masinyane, ikhona intfo lekhona khona manje! Ngani
na? YiMbewu lemiselwe ngaphambili ivela. Ifanele ifike.
Futsi ngesikhatsi loko kuKhanya, liVangeli, lishaya kuko,
bayakutfola. Bonkhe labanye babo batosukuma basuke
bahambe; akusiko kwabo. LiBhayibheli latsi bantfu beba
“miselwa ngaphambili ekulahlweni,” iNcwadzi yaJuda. Wonkhe
umBhalo ungekuphefumulelwa.
140 Manje, ngesikhatsi loko kuKhanya kushaya Rebekah
lomncane, bekati lokutsite ngekhatsi kwakhe, naloko
kwamletsa ku-Isaka. Wambonya buso bakhe ngeveyili.
Bekangasafuni kutihlanganisa nekucabanga kwakhe lucobo.
Isaka bekacabanga kwakhe kusukela lapho kuchubeke.
NeliBandla cobo lwalo, uma lishaya lawoMandla aNkulunkulu,
umbhabhatiso waMoya loNgcwele, emabandleni emahlelo,
laphuma ebandleni laseKhatolika, noma ngabe kukuphi! Uma
lowombhabhatiso waMoya loNgcwele wentiwa waba ngiwo
sibili kubantfu, labo labamiselwe ngaphambili (njengani nine
bantfu lapha) ekuPhileni lokuPhakadze, niyaKubona futsi
nihamba kuKo. Kuyini na? Luphawu lolukhulu. Futsi, sitsa,
lincoba lisango lesitsa!
141 Bukani intalo ya-Abrahama yemvelo. Mosi, wancoba lisango
laseGibhithe, lelodolobha lelikhulu.Wancoba lisango leLwandle
loluBovu ngesikhatsi efika kulo. Wakwenta.
142 Bukani bantfwana bemaHebheru, sitsa kwakungumlilo.
Bancoba lisango lemlilo, kutsi lalingeke libashise.
143 Bukani Danyela emgodzini wemabhubesi, intalo ya-
Abrahama, wancoba lisango lemlomo welibhubesi. Bekangeke

avule umlomo wakhe. Ngikholwa kutsi Nkulunkulu wehlela
kuleyoNsika yeMlilo, futsi wema lapho emkhatsini waDanyela
nalawomabhubesi. Noma ngubani uyati kutsi libhubesi
liyawesaba umlilo. Futsi ukubonile loko kuKhanya kuvunguta
lapho, nalelobhubesi alikhonanga kuya kuye. KwakuyiNgelosi
yeNkhosi. Danyela wancoba lisango lemgodzi wemabhubesi.
Ngani na? Bekayintalo ya-Abrahama.
144 Onkhe lamachawe lamakhulu, besingatsatsa ema-awa kuwo.
Nginalokunengi kwako lokubhalwe phansi lapha. Ngitokugega,
ngenca yesikhatsi. Ngoba, bonkhe laba bafa ekukholweni,
bonkhe behlela emhlabatsini.
145 Kodvwa nako kufika iNtalo lenkhulu ngalelinye lilanga,
iNtalo yebukhosi, futsi Wancoba emasango ekufa, sihogo,
nelithuna. Futsi Waveta, emvakwekuvuka kwaKhe, luphawu
lolukhulu lwaPhakadze, “Letibonakaliso leti tiyobalandzela
labakholwako”! Namuhla, kungu “sigidzi ngetulu,” lihlelo,
yinhlangano. Kodvwa Jesu washo. “Letibonakaliso leti
tiyobalandzela,” luphawu lolukhulu. Nkulunkulu wake washo
noma yini, Angeke aze ayibuyisele emuva.

Labanye bantfu utsi, “Loko kwakukwebaphostoli nje.”
146 Watsini Jesu na? “Hambani niye eveni lonkhe, futsi
nishumayele liVangeli kuko konkhe lokudaliwe.” Kute kube
kuphi na? Wonkhe umhlaba! Bangakhi na? Konkhe lokudaliwe!
“Loyo lokholwako futsi abhabhatiswe uyosindziswa; loyo
longakholwa uyolahlwa. Futsi,” sihlanganiso, “letibonakaliso
leti tiyobalandzela labakholwako.” Emhlabeni wonkhe, nako
konkhe lokudaliwe, konkhe lokudaliwe!
147 Nginganikhombisa lapho Nkulunkulu abeke khona tiphiwo
nemandla ebandleni. Ngifuna umuntfu kutsi abeke umuno
wakho emBhalweni futsi angikhombise lapho Akukhipha
khona, lapho Alibuyisela khona ebandleni. Luphawu lolukhulu
ekholweni, kutsi sendlulile ekufeni sangena ekuPhileni, ngoba
siva Moya loNgcwele, futsi siWubone usebenta etimphilweni
tetfu futsi usigucula kuloko lebesingiko kuloko lesingiko manje.
Amen.Wavuka kulabafile. AkabongweNkulunkulu!
148 Enta Livi liphakame ngelusuku lwekugcina, Usaphila
eNtalweni ya-Abrahama, neluphawu lolukhulu. Sibonakaliso
LasetsembisaAbrahama, iNtalo lenkhulu etinsukwini tekugcina
iyobona luphawu lolufanako, yente intfo lefanako. Ngoba,
Nkulunkulu wadzingeka abulale Khristu, Emanuweli, kutsi
aMvuse futsi, kutfumela Moya loNgcwele (LoPhakadze
longeke afe) kutsi ahlale eBandleni kuveta lesosibonakaliso.
Kuko konkhe kwesayensi yetfu yengcondvo, yako konkhe
kwabothishela betfu labakhulu, babo bonkhe bosiyazi bakitsi
betenkholo, akukho namunye lophila emhlabeni namuhla
longawuveta. Kubita Moya loNgcwele, futsi Yena yedvwa!
Ngako, Emanuweli, longuye itolo, namuhla, naphakadze,

Nkulunkulu waMvusa kulabafile, futsi Ulapha kanye natsi
emvakweminyaka lengemakhulu lalishumi nemfica, aphila,
luphawu lolukhulu!
149 Sinato tonkhe tinhlobo tetibonakaliso. Sinetibonakaliso
lapha netibonakaliso lapho. Kodvwa Nkulunkulu waniketa
luphawu lolukhulu, Emanuweli, iNtalo ya-Abrahama yentiwe
inyama futsi yakha emkhatsini wetfu, iyafa, iyavuka futsi;
kute ahlenge liBandla, nekungcwelisa liBandla, kute Ahlale
eBandleni futsi asolo aveta tibonakaliso letinkhulu kulabanye
lapho iminyaka ikhula, njengoba Etsembisa. Hhayi inhlangano
lenkhulu kakhulu; kodvwa luphawu lolukhulu. O, kutalwa
ngiko impela kuPhila kwaKhe, kuPhila kwaNkulunkulu luCobo
kuphila kitsi, aveta sibonakaliso lesifanako Lasenta eSodoma,
entasi lapho ngemprofethi Abrahama.
150 Nkulunkulu bekahlala njalo aniketa baprofethi.
Nkulunkulu uniketa baprofethi. Futsi uma Atfumela baprofethi
kubantfu, ngalokwejwayelekile kusibonakaliso sekwehlulela
lokulandzelako. Benikwati loko na? Lapho baprofethi
batfunyelwa emhlabeni. Manje ngifuna kutsatsa lokutsite
nani umzuzwana nje, ngaphambi kwekutsi singene elayinini
lalabakhulekelwako, imizuzu lembalwa lelandzelako.
151 Ngesikhatsi Nkulunkulu atfumela Nowa emnyakeni
wekuhlakanipha, umlayeto losiwula kubo, ngoba
akuhlangabetananga nesimo sabo salolosuku. Kodvwa
Nkulunkulu watfumela Nowa njengemprofethi, aprofetha kutsi
kuphela kwase kusedvute. Futsi Nkulunkulu wamvumela aphile
kutsi akubone kwenteka.
152 Ngesikhatsi Nkulunkulu atfumela, wakhipha Israyeli
eGibhithe, Watfumela Mosi, umprofethi, kuprofetha emnyakeni
wesayensi yaseGibhithe. Umprofethi, sibonakaliso sekwehlulela
lokutako.

Danyela bekasibonakaliso eBhabhiloni.
NaJohane bekasibonakaliso kumaJuda.

153 Manje kuneluphawu lolukhulu, lwaMoya loyiNgcwele.
Siyati, sati mbamba kutsi Khristu usaphila futsi uyabusa. NguYe
lomkhulu kakhulu.
154 Nikhuluma ngendvodza lenkhulu kakhulu na? Develi
unalokutsite lokungalingisa yona kanye nje lentfo Nkulunkulu
layentile. Yonkhe intfo develi lanayo, wayenta ngalokutsite
lokukwasekucaleni. Develi angeke adale. Manje niyakwati
loko. Uma develi angumdali, khona-ke sinebantfu
labadalako lababili. Develi akakwati kudala. Uphendvuketela
losekudaliwe. Manje bukani, njenge—nge…Yini kuphinga
na? Kuphinga sento lesifanele lesiphendvuketelwe. Yini
emanga na? Liciniso leliphendvuketelwe. Yini sono na?
Kungalungi. Kukulunga kuphendvuketelwe. Futsi noma yini
develi lanayo yintfo lephendvuketelwe kuloko Nkulunkulu

lakwente ekucaleni. Kungalesosizatfu kutsi bebayo, babita Jesu
nga “Bhelzebule.” Lowodeveli lomdzala lobhulako ngephandle
lapho, lowo kwakungumoya lophendvuketelwe kumprofethi.
Niyabona na?
155 Futsi leyo yintfo lefanako namuhla. Abakucondzi.
Kodvwa uma bebangafundza liBhayibheli, liBhayibheli latsi
kwakuluphawu lolukhulu.
156 Bukani lesosicuku sebadwebi labalikhulu nemashumi
lamabili labancane labangati lutfo, nakanjalonjalo, loko kwaya
ekamelweni lelisetulu ngeluSuku lwePhentekhosti. Baphuma
neluphawu lolukhulu. Kwakukhona bantfu beme lapho betive
tonkhe ngaphansi kweliZulu. Futsi naba lapha, abalwatanga
ngisho nelulwimi lwabo, futsi bakhuluma ngelulwimi lwato
tonkhe tive ngaphansi kweliZulu. Luphawu lolukhulu! O, hhe,
besingachubeka sichubeke njalo njalo! Luphawu lolukhulu,
Uluphawu lolukhulu.
157 Uluphawu lwekugcina. Futsi, khumbulani, luphawu
lolukhulu esikhatsini sa-Abrahama lwaluyini na? Ngesikhatsi
Nkulunkulu atibonakalisa Yena lucobo enyameni, futsi ngako
wakhombisa lokubonakaliswa lokukhulu kwekwati loko
Sara bekakusho ethendeni. Sibonakaliso sekugcina Israyeli
lasitfola ngaphambi kwekulahlwa kwakhe, futsi wabita
Jesu nga “Bhelzebule,” kwakungesikhatsi Jesu bekakhona
kubona umcabango wabo lowawusenhlitiyweni yabo. Jesu
washo kutsi lesitukulwane lesi sitokwemukela intfo lefanako!
Loko kwekugcina! Kuyini na? Lowo kwakunguNkulunkulu
ana-Abrahama; lowo kwakunguNkulunkulu kuKhristu.
Nkulunkulu na-Abrahama; Nkulunkulu kuKhristu, Emanuweli.
Futsi namuhla nguNkulunkulu eBandleni laKhe, luphawu
lolukhulu kutsi Nkulunkulu usaphila kulo. Niyakukholwa na?
Ningalokotsi nisuke kuko. Hlalani nako. Ngema-awa ekuvala.
Ngema-awa ekuvala emlandvo wemhlaba.
158 Manje sekwephutekile kancane kunaloko lebengikucabanga,
sekuyikota emvakweyesine, ngako ngifanele ngime, futsi ngicale
kukhulekela labagulako.
159 Luphawu lolukhulu! “Ngitobanika luphawu
lolungunaphakadze. Ngitobanika luphawu labangakhoni
kulubhubhisa.” Futsi bangeke, ngoba, JesuKhristu unguye itolo,
namuhla, naphakadze. Akunandzaba kutsi utama kwentani
kuko, ungeke uze ukhone kukubhubhisa. Intfo leyodvwa
longayenta kutsi usikholwe.
160 Futsi manje kuleliviki, nine bantfu labatsandzekako,
Bengiyoba ngu—ngumzenzisi lodzabukisako kuma lapha
embikwebantfu labamtsandza Nkulunkulu futsi ngitame
kubatjela noma yini leliphutsa; Bengiyoba ngumkhohlisi;
angikafaneli ngime emvakwelideski; angikafaneli ngibe
kulenkapane yebafundisi labakahle; Angikafaneli ngibe

senkapaneni yenu; ngifanele ngiphume nato tonkhe letinye
toni ne—nebazenzisi. Kodvwa ngenca yekutsi ngikholwa loku,
naNkulunkulu ukhetse kutsi loku kufanele kuvele etinsukwini
tekugcina, futsi wakufakazela ngeliBhayibheli laKhe, kungako
ngilapha.
161 Angikho lapha ngekutsandvwa bantfu. Kube
bengingakwenta, bengiyoba netinhlelo temsakato
namabonakudze, ngibe nako konkhe loku kumabonakudze
nayo yonkhe intfo. Badzingeka bancenge bantfu ngemali
yabo, netintfo letinjalo; angiyifuni leyontfo. Ngifuna umusa
kuNkulunkulu wami, futsi nguloko kuphela. Ngifuna
kuba khona, lapho uma Angitfumela lapho kunebantfu
labasihlanu kuphela ebandleni, futsi utsi, “Hlala lapho
tinyanga letisitfupha,” ngitohlala khona lapho. Anginalutfo
lokungangibopha. Kunjalo. Uma Angitfumela ngesheya
kwetilwandle kubantfu labatigidzi letilikhulu, bengiyoba khona
lapho. Ngandlela tsite Utokunakekela, Bekahlala njalo anako
futsi Utokwenta.
162 Kodvwa kwetsembeka nekubacotfo, futsi ngiyanitjela,
bangani bami, kutsi Khristu uyaphila namuhla. Akafi. Futsi
Usibonakaliso lesingunaphakadze, njengoba sikuletse nga-
Abrahama manje, ngetinsuku taJesu, futsi khona etulu lapha,
kutsi kuyintfo yekugcina leniketwe libandla.
163 Ake ngente sibiketelo. Angiprofethi. Ngikusho
kungakenteki. Ngiyabiketela kutsi eminyakeni lembalwa
lelandzelako kutsi tonkhe tinkholo tenhlangano tiyophocelelwa
kutsatsa sincumo. Futsi bayoba nekuhlanganiswa
kwemabandla, nekudvuba lokukhulu kuyolandzela lenyonyane
yemabandla. Onkhe emahlelo ayophocelelwa kuko; onkhe
awo. Uma angakwenti, kuyoba nekudvuba lokusabekako.
Cishe wonkhe wabo namuhla u (ngekungati) wajoyina
lowoMkhandlu wemaBandla eMhlaba, batsengisa ngebutibulo
babo; EmaPhrothestane, “bomnaketfu,” ne “nina,” iKhatolika
yaseRoma. Bayokwenta loko. Niyati liBhayibheli lasho
kutsi lukhula luyoboshwa, luboshwe inyandza kucala.
Luboshwa inyandza ecenjini linye lelikhulu. LiBhayibheli latsi
bayokwenta umfanekiso wesilo. Ngiyakholwa kutawufezeka,
loko kungasikudze, kutsi uma bantfu bangayijoyini inhlangano
letsite, libandla lelitsite, bangene, iminyango yabo itovalwa.
164 Lesive lesi besihlala njalo sifanekisa Israyeli. Israyeli,
siyatfola, wangena kulelinye live, watsatsa bahlali, wababulala,
wabacosha, wawafucela emuva futsi wahlala eveni njengoba
nje senta emaNdiya. Wase-ke Nkulunkulu uwanika lelolive.
Nkulunkulu wasinika lelive. Caphelani kutsi kwentekeni.
Bebanemadvodza lamakhulu ngaletotinsuku; Joshuwa, inkhosi;
bebanaDavide; bebanaSolomoni; emadvodza lamakhulu.
Kodvwa ekugcineni kwasebenta lapho bate batfola limbuka
ngembili, Ahabi, likholwa lelisivuvu. Kwakungesuye Ahabi

kangako; kodvwa kwakungulowo mfati emvakwakhe, Jezebeli,
walesinye sive, salesinye sigaba, hhayi umIsrayeli, bekalihedeni,
sikhonti-tithico. Nguye lowente umsebenti longcolile, watjela
Ahabi kutsi entenjani. Futsi sisebente ngalapha ngendlela
lefanako, futsi sibe naWashington, Lincoln, emvakwekuba
sesifucele emaNdiya emuva sase sitsatsa umhlaba wawo.
Kodvwa senteni na? Ngetembusave, sisebente yona kanye
lentfo kuloko sita ngalapha sentela inkhululeko isuka. Kunjalo
impela. Jezebeli, Herodiya, naJacqueline, bashade kabili
ngaphambili, bahlala nendvodza yakhe yesitsatfu, bahlala
ekhatsi lapho manje. Kepha noko bantfu bayahambisana nako,
baphumphutsekiswe emehlweni abo. Futsi nako ke!
165 Bukisisani nje, sitovuna lesikutjalako! Selisekugcineni.
Ngaprofetha ekhatsi 1956 ngesikhatsi Billy Graham abuya,
futsi ngatsi TommyOsborn uyobuya, neMerica yayitokwemukela
kubita kwayo kwekugcina.
166 Eminyakeni leminengana leyendlula, Kwabiketela yona
impela iMaginot Line, kona kanye nje lokwakutokwenteka,
impela Kennedy bekatotsatsa indzawo, nekwaloku, futsi
kuyobakhona uMengameli loliKhatolika abusa lapha,
nekutsi kuyoba njani. Futsi kunetintfo letinye letimbili
letisele, etintfweni letisikhombisa Langitjela kutsi tenteke
ngalokuphelele. Kunjalo. Kusephepheni lelimtfubi lelidzala.
Sisesikhatsini sekugcina.
167 Khumbulani, mnaketfu, ngetinsuku talelolive emuva lapho
ka-Israyeli, ngesikhatsi ahamba kabi, Nkulunkulu bekanalotsite
lotosukuma, ligama lakhe ngu-Eliya. Yayingenawo umcabango
lomnengi kangako. Site umlandvo wemphilo yayo, asati kutsi
ivelaphi. Intfo kuphela lesiyatiko, waya eZulwini ngencola.
Bekaluhlobo lwemhlali mahlatsini. Bekabatondza besifazane
labanesimilo lesibi, futsi bekangehluleki kutjela lojeZebeli
lebekakwentile.
168 Bese-ke ngaphambi kwekufika kweNkhosi Jesu,
kwakukhona lomunye lofika agcotjwe ngumoya wakhe, lotsiwa
nguJohane, futsi indvodza yasemahlatsini. Futsi bekabatondza
besifazane labanesimilo lesibi. Akehluleki kutjela Herodi kutsi
kwakungakalungi kuye kutsi ahlale nemkamnakabo Filiphu.
NaHerodiya bekancume inhloko yakhe. Kunjalo.
169 Kubiketelwe futsi, Malakhi 4, kutsi kuyobuya futsi.
Kuyobakhona iMbewu lenkhulu levukako. Kufanele kubekhona
intfo lesukumako lenelitsambo lemgogodla nebucotfo
bebuKhristu, impela, leyotsatsa lenkholo yaJezebeli lefucelwe
ngisho nasemacenjini etfu emaPhentekhostali, umuntfu lotsite
utokuma naMoya wemaKhristu nemlilo, naMoya loNgcwele
emvakwawo, kufakazela kutsi Ucinisile. Kuyoba kuKhanya
ngesikhatsi sakusihlwa! Futsi Uyobuyisela kuKholwa
kwebantfwana kubuyele kubobabe bephentekhostali, basuke

emibhedeshweni yabo netivumokholo. Kufanele kufike, futsi
kutofika! EGameni leNkhosi, kuyofika!
170 Leti letincane, letibutsakatsaka, letinganakeki, letibitwa
kanjalo ngemphumelelo yemuntfu; bantfu abatendlulele,
futsi badlale emakhadi, futsi bashade kane noma kasihlanu,
futsi babe ngemadikhoni emabandleni, netintfo letinjalo,
kungemahloni labolile ebusweni baNkulunkulu, bese-
ke ukubita ngenkholo yaKhristu; bashumayeli, wesilisa,
besifazane, babhukusha, ngephandle emigwacweni bagcoka
tikhindi, babhema bosikilidi! Ngani, umgogodla wesive
wephukile uma besifazane benta kanjalo. Wesifazane
ungumgogodla wesive. Akusibo boncedze labakopa lihhabhula
labalilimatako, ngulesibungu lesilena ekhatsi kulo. Angiwesabi
emabhomu e-athomu eRussia. Cha, impela. Ngani, kubola
kwetfu lucobo nguloko lokusibulalako. Kubole kwate kwayofika
emnyombeni, nesimilo lesibi. Kunjalo.
171 Nani nine bantfu, ngifanele ngisho loku, ningalokotsi
nivumele noma ngubani agcobe lokutsite phansi emhlane
wenu ngebukhomanisi. Bukhomanisi abusilutfo. Kulithulusi nje
etandleni taNkulunkulu. Ngifuna noma ngumuphi umfundzi
weliBhayibheli, noma ngumuphi umprofethi, kutsi eme futsi
angikhombise lapho liBhayibheli like litsi khona bukhomanisi
butobusa. Akusibo bukhomanisi lobutobusa.
172 BuRoma butobusa, ngekweliBhayibheli. Ake ngisho loku,
sengivala. Kunemakhethini lamakhulu lamatsatfu namuhla.
Lomunye wabo likhethini lensimbi. Lolomunye likhethini
lemhlangamlambo. Futsi lelelinye likhethini lelibubendze;
bukisisani lelo, ngulelo lelitobusa.
173 O, aniyiboni yini yonkhe lentfo ibukene nako na? Libandla
litfola…“Ngaphandle uma kufika kuhlubuka, umuntfu
wesono angeke atembule.” Emakhomanisi, busivuvu belibandla,
lokungakabaluleki kuhambahamba. Nkulunkulu, bani
nesihawu! Watsi, ngalolosuku Uyotfumela luphawu lolukhulu
emkhatsini wabo, Uyobabita bantfu ngenca yemaGama aKhe.
Uyokwenta!
174 Eminyakeni lengemashumi lamatsatfu nakunye leyendlula
nganikela imphilo yami, futsi ngafa, loWilliam Branham
lomdzala, futsi ngitinikele (inkonzo) kuhlonipha nekutsatsa
ku—kungcola kusuke eGameni laJesu Khristu, futsi wabuyisela
Livi laNkulunkulu ebandleni. Ngineminyaka lengemashumi
lamatsatfu nakunye enkonzweni. Nkulunkulu, ngisite ngiphile
kutsi ngibone lusuku lapho ngingabona khona tinhlitiyo
temaKhristu tishaya njengaloyedvwa, amen, nemanyala
ebesifazane nebesilisa, ne—nemabandla netivumokholo tabo
netintfo, kwawa, naleliciniso libandla lelimsulwa laNkulunkulu
lophilako lime ebuhleni baKhristu kuMemukela umaEfika.

Asikhotsamise tinhloko tetfu.

175 Babe loseZulwini, kungani ngifanele ngisho lokunjalo?
Sekusukile emahlombe ami manje, Nkhosi. Kukutsi, ku—
kusetindlebeni tebantfu. Ngi—ngiyakhuleka, Nkulunkulu,
kutsi…Angicabangi kutsi bantfu bahleti lapha, kodvwa
abawuyise kulomunye umuntfu. O, bani nesihawu, Babe
Nkulunkulu.
176 Sikhulumile kakhulu impela ngeluphawu lolukhulu
namuhla. Siletse Abrahama etulu, kukhombisa kukholwa
lebekanako. Akutsi emandla aNkulunkulu manje, Nkhosi,
abuse etimphilweni tebantfu. Akutsi Moya loyiNgcwele
ete ngebumnene, ngebumnandzi kulolonkhe likholwa,
abafake emikhonweni yaKhe, abatjele, “Ungesabi, lomncane,
kusentasi nje emgwacweni.” Kuchubeka kancane nje,
neMsebenti lomkhulu webuciko lobusetulu utokuta, Khristu
waNkulunkulu, luPhawu lolukhulu lolwavuka kulabafile futsi
luphila kuze kube phakadze naphakadze, aphila emkhatsini
wetfu esimeni saMoya loyiNgcwele, atsi, “Ngalolosuku
niyokwati kutsi NgikuBabe, Babe ukiMi; Mine ngikini,
nani nikiMi.” Khona-ke Nkulunkulu kubantfu baKhe,
atibonakalisa Yena lucobo. Nkulunkulu, kwangatsi kungete
kwabakhona lapha, kulentsambama, budvomu ngalokwenele
kutsi baphutselwe nguloko. Kwangatsi uMoya ungaphilisa tintfo
kubo.
177 Nankha emaduku abekwe lapha alabagulako
nalabahlaselekile. Ngiyacabanga, kube-ke leliduku beliya
kumfana wami lomncane ke? Kube-ke bekuya kumkami; noma
babe wami lomdzala loligugu, bekaphila, bekuya kuye; make
wami? O, ngitofuna umuntfu abecotfo. Futsi, Nkulunkulu,
ngabo bonkhe bucotfo lengatiko kuba nabo, ngi—ngi—ngiyacela,
kuphilisa bonkhe, Nkulunkulu. Siphe kona. Siyafundziswa
eBhayibhelini kutsi batsetse kuPawula, emaduku noma
tindvwangu. Manje siyacondza kutsi Pawula akasaphili
emkhatsini walabafako nhlobo; sewungulabafako. Pawula
sewuhambile. Kodvwa Jesu uhlala lapha, UnguNkulunkulu
lofanako. Nebantfu lebebanelukholo kuPawula, bati kutsi
Wawusemtimbeni wakhe; kutsi kwakunguWe, hhayi Pawula.
Wafa nsuku tonkhe kute Ukhone kuphila kuye. Futsi manje,
Babe, bayacondza intfo lefanako, futsi kungako baletsa
emaduku netindvwangu kitsi. Uhlala unguNkulunkulu
lofanako. Baphe tibusiso letifanako, Babe. Ngikucela eGameni
laJesu.
178 Futsi manje, Nkhosi, ngitokhulekela bantfwana baKho
labagulako manje. Ngikhulekela kutsi Utongisita. Kwangatsi
Moya loNgcwele angangigcoba kakhulu kulentsambama,
kungesimi ngedvwa, kodvwa wonkhe umfundisi, wonkhe
umuntfu ekhatsi lapha, kutsi akunawubakhona ngisho namunye
umuntfu lobutsakatsaka emkhatsini wetfu uma inkonzo
seyiphelile. Siphe kona, Nkhosi.

179 Manje tinhloko tetfu tikhotseme. Ngaphambi kwekutsi
sibite lilayini lalabakhulekelwako, angati noma ukhona
yini lapha lokuluhlobo lwesono logulako. Uye ebandleni
ngoba lalinensimbi lenkhulukati kulo, ngoba umphatsi-
dolobha bekasontsa lapho, noma dokotela lotsite lodvumile
wetebunkulunkulu. anginalutfo lolubi lengingalusho
lolumelene naloko. Jesu akabalahli labobaFarisi; Wavele
watsi nje, “Niphumphutsekile, nihola timphumphutse!” Watsi,
“Nitungeleta tilwandle kwenta lophendvukile munye; futsi
uma nimtfola, umenta umntfwana wesihogo lophindvwe
kabili kunaloko bekangiko ngesikhatsi acala.” Loko kutsi
akube ngulokucinisile. Khumbulani, ufanele ulendlule liCiniso,
kwemukela liphutsa. Kholwa Livi! “Loyo lota kiMi, Angiyuze
ngimlahlele ngephandle.”
180 Nitomemukela Khristu kulentsambama, ngekuphakamisa
sandla senu nje, futsi nitsi, “Mnaketfu Branham, ngi—
ngitokwenta, khona lapha esitulweni sami. Ngingeke
ngikhuphukele lapho e-altari; Mine, ngitoMkholwa khona
lapha. Futsi kusukela kulolusuku kuchubeke, ngiyetsembisa
kutsi ngitomkhonta Khristu. Ngitokuya kulelinye lalamabandla
lawa futsi ngibhabhatiswe. Ngitofuna aze Moya loNgcwele
agcwalise umtimba wami, agcwalise umphefumulo wami,
anginike kuPhila lokuPhakadze. Ngitokukholwa loko
lokufundzisile kutsi bekuliCiniso. Manje ngikhulekele nje,
Mnaketfu Branham, kutsi ngente sincumo, kuvumela leli kube
li-awa, khona la esitulweni sami ngitophakamisa sandla sami”?
Bangakhi labakhona labatokwenta? Nkulunkulu akubusise.
Nkulunkulu akubusise. Futsi Nkulunkulu akubusise. Loko
kuhle. Kunjalo.
181 Angeke ngikubitele etulu lapha. Khona nje lapho
enhlitiyweni yakho, tsani, “Nkhosi Jesu, ngi—ngikholwa
ngeliciniso khona manje.” Kulungile, chubeka nje ukholwe
manje, “Ngiyakholwa ngekweliciniso, Nkhosi Jesu.” Lomunye
umuntfu, kuvulande losesitezi manje. Ngilindze umzuzwana
nje.
182 Loku kungetulu, kungetulu kwekukhulekela labagulako,
bangani. Nkulunkulu akubusise, ngiyasibona sandla sakho
emuva lapho, ndvodzana. Nkulunkulu akubusise, mnumzane.
Akungabateki kodvwa indvodza lelungile njengaleyo yente
tintfo letinengi letinhle emphilweni yayo; kodvwa leyo yintfo
lenkhulu kunato tonkhe lowakewayenta, mnaketfu.
183 Khumbula, njengoba nje uphakamise sandla sakho,
ngebucotfo, kutsi masinyane Ukutsetse. “Loyo lova emaVi
aMi, futsi akholwe NguloNgitfumile, une” (sikhatsi samanje)
“kuPhila lokuphakadze, futsi akasayi ekwahlulelweni.”
Awuyuze wendlule ekuhluphekeni lokukhulu, awungeni
ekwahlulelweni, kodvwa wendlulile ekufeni wangena
ekuPhileni. Kuhle kanjani pho!

184 Ungasiphakamisa sandla sakho, lomunye futsi? Nkulunkulu
akubusise, dzadze lomncane. Nkulunkulu akubusise, dzadze.
Nkulunkulu akubusise, dzadze. Futsi Nkulunkulu akubusise.
Nobabili nine mantfombatane, noma umfana lomncane,
Nkulunkulu akubusise. Nkulunkulu ambusise lodzadze lapha.
Nkulunkulu akubusise, dzadzewetfu. Kusho loko manje,
Utokutsatsa akuyise ngco lapho ukhona. Manje khumbulani,
kubitela e-altari kuyamangalisa, kodvwa eBhayibhelini
bebangakaze babe nekubitela e-altari; bantfu bakholwa,
“Labanengi labakholwa wengetwa ebandleni.” Kholwa nje ngco
lapho ukhona, kutsi wendlula khona manje ekufeni ungena
ekuPhileni.
185 Ukhona lomunye lengimlindzele kabi. Nkulunkulu
akubusise emuva lapho. Kuhle. Nkulunkulu akubusise.
Kukhona—kukhona lotsite, ngiyati nje. Ngibuka ngco
etikwabo. Ngiyakubona. Wena utsi, “Ucondze loko, Mnaketfu
Branham na?” Ngicondze loko. Ungeke wamemukela yini
Khristu akhuluma nawe manje, utsi, “Lesi sikhatsi. Leli li-
awa”? Benihlala njalo nifuna. Ningeke niMemukele manje
njengeMsindzisi wenu na? “Khona lapha ngenta sincumo sami.
Ngiyasitjela sikhatsi sami. Khona manje ngiphakamisa tandla
tami, futsi ngitsi, ‘Nkhosi, manje sengifuna kwendlula ekufeni
ngiye ekuPhileni. Ngifuna kuba sidalwa lesisha. Ngifuna kuba
nentfo letsite emphilweni yami lengatiko kutsi leyo ibuchawe,
yangiletsa ngetulu kwetinkhatsato telive. Ngifuna kwati
kutsi ngiyaphila. Angikwati kutsatsa litfuba. Ngingahle…
Imphilo yami ingahle itsatfwe, ichume njengamanje, ingahle
ihambe kwakhona namuhla, futsi-ke ngitodzingeka ngihlangane
naWe.’” Kodvwa uma ungakaciniseki ngako, ungasiphakamisa
sandla sakho sisakhuleka? Siphe kona, Nkulunkulu. Amen. Loko
kukahle, kuhle. Nguloko-ke. Yebo, ngiyajabula, dzadzewetfu
loligugu, kutsi ukucondzile loko.
186 Babe wetfu loseZulwini, konkhe kusesandleni saKho
manje. Ngulapho la kuKhanya bekulenga khona; futsi
Sekuphumile manje, sekuhambile. Ngente lokwendlula konkhe
lengatiko kutsi kanjani, Babe. Futsi manje njengemiklomelo
yalomhlangano, ngiKunika wonkhe wabo, Babe, imiklomelo
yaloMlayeto. Futsi kwangatsi Unga…Batipho telutsandvo
letivela kuNkulunkulu, tiya eNdvodzaneni yaKhe, Jesu
Khristu. “Futsi akekho umuntfu longeta kiMi uma Babe
waMi angamdvonsi; nako konkhe loko Babe laNgiphe kona,
kutawuta kiMi, futsi Ngitawumvusa ngelusuku lwekugcina.”
Wakwetsembisa, Khristu. Ngibabitela kona. Ngibabitela Livi
laKho. Ngime lapha, njengemshumayeli, u—u—umphristi
emkhatsini walabaphilako nalabafile, futsi manje ngenta
nje loko Lokushito, kutsatsa loko Lokushito eVini laKho.
Watsi, kuJohane loNgcwele 5:24, Nkhosi, lapho kwakubhalwe
khona, Wena watsi, “Loyo lova emaVi aMi futsi akholwe

NguloNgitfumile, unekuPhila lokuphakadze.” Wakwetsembisa,
manje, futsi baphakamise tandla tabo, kutsi bakukholiwe
futsi bakwemukela. Manje sebaKho. Ngibanikela kuWe.
Bahole, Babe, kulolonkhe luhambo lwekuphila. Bese-
ke, futsi ekugcineni ekupheleni, uma kufika luHlwitfo,
kwangatsi bangangena kuloloHlwitfo. Ngingahle ngingakhoni
kubachawula lapha, kodvwa, Nkhosi, asiphile sibomakhelwane
kulomunye nalomunye ngale ngesheya. Siphe kona, ngeliGama
laJesu Khristu. Amen.
187 Futsi utivela ukolojiwe, uMoya loyiNgcwele nje usentela
lokutsite uma sishumayela. Munye uMuntfu lebengihlala njalo
ngifuna kufana naye, nalowo kwakunguJesu. Niyalati leliculo?
UMnaketfu Davis walibhala.

Emkhombeni waseBhetlehema kwavela
Sihambi,

Emhlabeni ngilangatelela kufana naYe;
Kulolonkhe luhambo lwekuphila kusuka
emhlabeni kuya eNkhatimulweni

Ngicela kuphela kufana naYe.
Asitsi, sonkhe kanyekanyemanje, sitame kulihlabela.

kufana na…
…kufana naYe;
Kulolonkhe lwemphilo…kusuka…

188 Asilihamishe nje, njengebantfwana. [UMnaketfu Branham
ucala kuhamisha lelitsi Kufana naYe—Umhl.] Leso sifiso
sami. Ngesikhatsi ngisengumfanyana, ngafundza ya-Edgar Rice
Burroughs letsi Tarzan Of The Apes, Ngijuba boya besicephu
samake, kulingisela Tarzan. Nangifundza iThe Lone Star
Ranger, ngagibela lihhashi lekudlala nomaphi lapho bengiya
khona. Kodvwa ngalelinye lilanga ngatsatsa liBhayibheli,
kusukela lapho sifiso sami kutsi ngifane naYe. Nkulunkulu,
akutsi mine; akutsi kuPhila kwaKhe kugelete kakhulu kimi.
Kwangatsi ngingatihlanta, ngitisho kutsi ngifile iminyaka
lengemashumi lamatsatfu nakunye manje, kute Jesu atibonise
Yena lucobo. Indlela kuphela lengati ngayo kutsi Angakwenta
ngayo, kungeLivi laKhe. Kufana nje naJesu! O, yebo, kufana
nje—naJesu!

Emhlabeni ngilangatelela kufana naYe;
Kulolonkhe luhambo lwekuphila…

189 Sengiyaguga manje. Ngifanele ngisuke enkhundleni
masinyane impela. Loko kusasolo kusifiso sami, kufana naYe
nje.
190 Babe loseZulwini, njengoba leliculo leli lelihle lihlatjelwa,
“Kufana NaJesu Nje.” Ngingafa ngalokwenele na? Ngingatitfola
mine lucobo ngalokwenele kusuka endleleni, kungafaneleki.
Akekho kitsi lofanelekile, Nkhosi, kutsi sifane naWe.
Kodvwa, Watsi kuyoba njalo, khona-ke setsembiso saKho.

Sihlante, Nkhosi. Khipha konkhe kungabata. Sifuna kufana
naJesu. Timphilo tetfu, sifuna uMoya waKhe kutsi uphile
kitsi. Yini Lebekangayenta eme lapha kulentsambama,
ngalabatsengiwe beNgati yaKhe, emvakwekufa kwaKhe,
kungcwatjwa, nekuvuka ekufeni na? Nkulunkulu, siphe kona
kanye futsi, Utosipha yini? Sita lenhlitiyo yami lelambile tatane,
ilambele lutsandvo lwebuzalwane, lutsandvo lwabodzadze,
ngebucotfo nekuhlonipha, njengemKhristu, njengemadvodzana
nemadvodzakati eNkhosi. Hloboluni lwemuntfu lesifanele sibe
ngilo na? Siphe kona ngeliGama laJesu, kanye futsi, Nkhosi,
ngiyacela.

191 Kube Bekeme lapha, yini leBekatoyenta? O, uma nje
singatinikela cobo lwetfu. Wetsembisa, “Kusesikhashana nje
nelive lingeke lisaNgibona, noko nine nitoNgibona,” Uma nje
bengingakwenta futsi khona-ke uma ngitonikhulekela, kutsi
nitokwati kutsi bekungesimi. Livi laKhe—laKhe lasho lapha,
“Letibonakaliso leti tiyobalandzela labakholwako. Uma babeka
tandla etikwalabagulako, batosindza.” Akube kanye nje futsi,
uma Atovumela nje uMoya waKhe ungene manje ngaphambi
kwekutsi sicale loku.

192 Mine, bengishumayela kamatima kanjena, kulukhuni,
kodvwa ningikhulekele. Khulekani. Khulekani, “Nkhosi,
angi—angimane ngikhone kutsintsa sembatfo saKho namuhla.
Gucuka, Nkhosi, inceku yaKho, uMnaketfu Branham,
mvumele akhulume nami njengoba entile…njengoba Wenta
kulowesifazane emtfonjeni. Ngiyati akusuye uMnaketfu
Branham. Utofanele akhweshe endleleni. Kodvwa uma nje
Utotsatsa umtimba wakhe futsi uwusebentise, ngitokwati kutsi
NguWe, emvakwato tonkhe letinsuku letisihlanu tekufundzisa
lokumatima ngako, umBhalo ngemBhalo, netetsembiso.
Ngitokukholwa.” Ungakwenta na? Ngiyabonga.

193 Ngemusa waKhe nangelusito lwaKhe, iNgelosi yeNkhosi
sitfombe saYo lenisibonako emuva lapho, uma ngihlangana nani
futsi emfuleni noma ngale nje ngaphambi kwekutsi sikhuphuke,
khumbulani, Akakemi emafidi lamabili kusuka lapho ngikhona
khona manje. Futsi lelo liciniso impela. Futsi ngitsatsa
wonkhe umoya ekhatsi lapha ubengaphansi kwekulawula
kwaMoya loyiNgcwele, eGameni laJesu Khristu. Nginicela
kutsi nikholwe kutsi lelengikufundzisile, kutsi kuliCiniso, uma
kuLivi laNkulunkulu. Uma kungesilo Livi, ningakukholwa.
Uma kuLivi, KuLivi, Nkulunkulu utolicinisa Livi laKhe.

194 Sibe nje nalokuncane—lokuncane…Bantfu ngephandle
lapho, kute lugcobo lutongena. Sitobita wonkhe umuntfu. Billy
utsi kunemakhadi langemakhulu lasihlanu ekukhulekelwa
ngephandle ekhatsi lapha. Ngitobakhulekela bonkhe,
ngitokwenta. Ngifuna nibone kutsi nguYe.

195 Dzadze lomncane loliKhatolika wehlela lapha
kuSanta…Onkhe lamagama langcwele ngalapha,
ngiyawahlangahlanganisa onkhe. Sasikuphi ekugcineni na?
Santa Maria. Wenyukela lapho, futsi bekanebantfwana bakhe
esandleni sakhe. Watsi, “Babe;” ngatsi, “Mnaketfu.’” Watsi,
“Ngiyati Nkulunkulu unawe. Uma nje utobeka tandla takho
etikwami, ngitosindza.”Nguloko kuphela lebekakudzinga.
196 Ngicabanga ngalowo wesifazane lomncane waseMexico
ngalobo busuku entasi lapho eMexico, nalolo loluncane,
luswane lolufile. Nayiva lendzaba, kwakuse—semaDvodzeni
labosomaBhizinisi. Ngime lapho, ngishumayela, ngitama
busuku besibili. Billy weta kimi, watsi, “Babe, nginabo-asha
labangetulu kwemakhulu lasitfupha labeme khona lapho.
Abakhoni kugcina wesifazane lomncane. Umntfwanakhe
ufe manje ekuseni ngensimbi yemfica, wesifazane lomncane
waseMexico.” KwakuseMexico City. Futsi watsi…Lana nje
lusuku lonkhe, futsi bebeme khona lapho, tinkhulungwane,
tincikile, kungekho ndzawo yekuhlala phansi; bemile.
197 Nalomnaketfu bekaniketa emakhadi, bekenta kancane
kakhulu. Bengimbita nga “mañana,” eMexico kusho kutsi
“kusasa.” Bekahlala njalo aphuta.Weta, wangilandza ngensimbi
yemfica. Futsi ngefika lapho.
198 NaBilly watsi, “Lowo wesifazane unaloloswane lolufile
ngephandle lapho, babe. Futsi ngi…Asikhoni kumbamba.”
Futsi watsi, “Mañana sewuvele uwakhiphe onkhe emakhadi.”
Watsi, “A—angeke ngikhone kumngenisa kulelo layini
lalabakhulekelwako ngaphandle kwelikhadi, ngenca yabo
bonkhe lalabanye babo.”
199 Ngatsi, “Yebo-ke,” ngatsi, “Mnaketfu Moore…” Bangakhi
lowati uMnaketfu Jack Moore? Labanengi benu enhla lapha.
Ngatsi, “MnaketfuMoore, hamba uyokhulekela loluswane. Futsi
bekangeke angati mine, nakanjani.” Bangehlisa ngelubondza,
ngeliladi, kuya ngembili. Ngatsi, “Angeke angati mine,”
leyondingilizi lenkhulu.
200 UMnaketfu Espinoza, niyamati lapha eWest Coast?
UMnaketfu Espinoza, ukhona nomangumuphi wenu lomatiko
uMnaketfu Espinoza, waseMexico? Ya, impela. Ya. Bekeme
khona lapho, angihumushela.
201 Futsi ngacala. Ngatsi, “Njengoba bengisho, ‘Kukholwa
kukuciniseka ngetintfo…’” Futsi ngabuka, futsi kume
embikwami ngco kwakuluswane loluncane lolungumMexico.
Belungenawo ematinyo. Lwaluhleka. Futsi ngacalata, futsi
ngabona uMnaketfu Moore atokhulekela lo—lodzadze.
Bekagijima ngaphansi kwaleyomilente yabo-asha, abakwatise,
akhwele etikwemahlombe abo; naloluswane lolufile
lugocotwe ngengubo. Ngako ngakubona loko, ngatsi,
“Awume kancane, Mnaketfu Moore. Tjela labo-asha kutsi

behlukane futsi bavumele lodzadze enyuke.” Ngangingati kutsi
kwakunguloluswane. Ngacabanga nje. Ngabeka sandla sami
etikwalengubo lemanti.
202 Wagijima wenyuka, kucala, wase ucupha lobunye
balobobuhlalu, wase ucala kumpongolota, “Padre!” “Babe,”
niyati.

Ngase ngitsi, “Ungakwenti loko.”
203 Ngako ngavele ngakhulekela loluswane, ngatsi, “Nkhosi
Jesu, ngibone umbonoweluswane loluncane. Angati noma ngabe
ngulelo.”Ngatsi, “Ngabeka tandla tami etikwalengubo lemanti.”
Lwacala kukhahlela futsi lumemeta. Lwabuya lwaphila.
204 Ngatsi, “Mnaketfu Espinoza, kulandzelele loko uye entasi.
Unga—ungakusho aze lodokotela asayine sitatimende kutsi
loluswane belufile.”
205 Wakulandzelela ke wehla. Lwalufe ngaloko kusa ngensimbi
yemfica; futsi ngensimbi yelishumi nakunye ngalobo busuku,
lwaphila. Khona-ke emaphepha aphuma nayoyonkhe intfo.
206 Base-ke banginika ingcogciswano, belibandla
laseKhatolika, futsi bangibuta kutsi bebacabanga kutsi
labangcwele babo bebangenta intfo lefanako. Ngatsi, “Uma
baphila.”

Watsi, “Yebo-ke, bangeke babe ngulongcwele baze bafe.”
Ngatsi, “Cha. Ngitfoleleni loko emBhalweni.”

207 Ngako, Usaphila. Usekhona lapha. Khulekani manje.
Tsintsani nje umphetfo wengubo yaKhe. Ake ngininike umBhalo
manje. UngumPhristi loMkhulu lonekuvelana nebutsakatsaka
betfu. Longuye itolo, namuhla, naphakadze. Ngiyasho kutsi
UngumPhristi loMkhulu khona lapha. UngumPhristi loMkhulu
longabonwa, angenta kuphela noma ancusele uma uvuma
kutsi Ukwentile. Niyabona na? Manje Mtsintseni. Tsintsani
noma ngumuphi wetfu, bekungeke kwente mehluko. Kodvwa
Mtsintseni yena futsi Utosebenta ngaMoya waKhe. Niyabona
na? Ngikholwa kutsi ngineMoya waKhe. Tsintsani nibone kutsi
kuliciniso yini noma cha.Mtsintseni. Khulekani nje.
208 Kuvulande losesitezi, labanye benu bantfu kuvulande
losesitezi bacabanga kutsi ngoba nikhashane le emuva.
Anikho khashane kutsi ningafinyelela kuYe. Ukuyo yonkhe
indzawo, usetindzaweni tonkhe. Niyakukholwa loko na?
Wati konkhe. Niyakukholwa loko? Wati yonkhe intfo, uhlala
akhona njalonjalo, umninimandla onkhe, lonemandla onkhe,
longenasiphetfo. Haleluya! Lowo nguNkulunkuluwami.
209 Nangu dzadze losakhulile lohleti ngco ekugcineni,
bekakadze akhuleka lapho imizuzu lembalwa. Ngicabanga kutsi
ngiKubonile kume ngakuye. Watfola inkinga ngenhloko yakhe.
Uyakholwa. Kunjalo, phakamisa sandla sakho. Sekusukile kuwe
manje. Kukholwa kwakho kukuphilisile.

210 Manje nifuna kumbuta? Bekuyini na? Akazange angitsintse.
Bukani kutsi ukhweshe kangakanani kimi. Kodvwa Liso
lelibonile, latsi “Ngikubonile ngesikhatsi ungaphansi
kwemkhiwa,” Usaphila nanamuhla. Lolo luphawu lolukhulu.
Usekhona lapha. Kholwa nje.
211 Kunadzadze lohleti emuva khona lapha. Uyakhala.
Uyakhuleka. Uphetfwe sisu lesiguliswa yimizwa. Utokholwa
nje ngayo yonkhe inhlitiyo yakhe, Nkulunkulu utomphilisa.
Ungakugeji, dzadze. Nkkt. Snowden, bani nekukholwa.
Ngiyakutondza kutsi ngibite ligama lakhe. Sitihambi
kulomunye nalomunye, angikaze ngimbone lowesifazane
emphilweni yami. Ngabe loko bekutimo takho, nalokunye,
konkhe lolokushitiwo? Jikitisa sandla sakho siye emuva
nasembili uma loko kunjalo. Uma sitihambi lomunye
kulomunye, futsi angikwati, jikitisa tandla takho futsi.
212 Manje, kuyini ke? Kufana nje neNkhosi yetfu Jesu,
emhlabeni ngilangatelela nje kufana naYe. Anifuni kuba kanjalo
na?
213 Lomunye ngalapha. Kunewesifazane losolo…O, kulapha.
Inkhatsato yeliso. Nkhosatana Craig, angikwati, kodvwa uhleti
lapho uyamkhulekela. Uma sitihambi, jikitisa sandla sakho
siyemuva nasembili, ngalendlela, kute bantfu batobona.

Usedvute neMbuso manje. Bani nekukholwa nje, futsi
ukholwe.
214 Dzadze lomncane lohleti lapha, amangalisa kakhulu kuye;
unikine inhloko yakhe, acalata. Hhayi…Akakungabati. Loyo
lokukholwako. Futsi ngoba ukholiwe, ngibuke futsi ungikholwe.
Ukhulekela umfana. Kunjalo. Kugula ngengcondvo. Uyakholwa
na? Ungangabati; utobuya ekhaya.
215 Lodzadze emvakwakhe ngco, wesifazane losemusha
uphetfwe tifo letelakanyanako, umgogodla lobutsakatsaka,
kwetfuka. Nkkt. Patchett. Kholwa ngayo yonkhe inhlitiyo
yakho, Nkkt. Patchett. Ngisihambi kuwe, kodvwa lelo liciniso.
Uma loko kuliciniso, jikitisa sandla sakho. Sekusukile kuwe
manje. Bekukhona litfunti lelimnyama etikwakho, futsi
selihambile.
216 Kutsiwani kuvulande losesitezi na? Ngabe ukhona
lokholwako? Niyakukholwa, kutsi Uyafana?
217 Ngibona wesifazane, akacondzi ngisho nekutsi unaloko
kukholwa. Kukholwa lokufihliwe. Akakuvumi ngisho
nekukuvuma. Uphetfwe yinhloko. Uhleti lapha uyangibuka,
khona etulu lapha. Nkkt. Singer. Ngikumangalisile, akunjalo
na? Tinhlungu tenhloko yakho titosuka kuwe manje. Manje tjela
bagceki bakho kutsi baphendvule loko.

Uyangikholwa na? Asihlabele kanye futsi kuYe.
Ku—kufana naJesu,…Jesu.

218 Nkhosi, leso sifiso sami, kutsi sititfobe nje. Buka
labantfu laba, laba besifazane, lamadvodza, labanengi babo
kulentsambama, ngesheya kwalemigca, nasemaceleni, kukholwa
lokufanako lowo wesifazane lomncane lebekanako eminyakeni
leyendlula, Jesu lofanako atifanekisa Yena lucobo, luphawu
lolukhulu etinsukwini tekugcina, njengoba kwakunjalo
etinsukwini tekugcina ku-Israyeli ngalesosikhatsi.

…celani kufana naYe.
219 Watsi, “Letibonakaliso leti tiyobalandzela labakholwako.
Uma babeka tandla tabo etikwalabagulako, bayosindza.”
Niyakukholwa loko na? Bangakhi kini labatsandza belusi
benu? Phakamisa sandla sakho. Impela, niyabatsandza.
Ngiyabatsandza, nami. Bayindvodza yaNkulunkulu. Ngiyati
bayahlupheka, cobo lwabo. Ngi—ngiyati kutsi babafundisi.
Nkulunkulu wati konkhe ngako. Niyabona, bayavuma
kutinikela bona lucobo.
220 Ake nginikhombise. Leyondvodza lephakamise liduku layo
ebusweni bayo ngalesosikhatsi nje, beyisolo inenkhatsato
ngemphumulo yayo, iya emuva nasembili, kuchubeka. Kunjalo.
Wati tonkhe tinkhatsato tenu. Akukho lutfo ngaphandle
kwaloko Lakwatiko.
221 Ngiphonsela insayeya longakholwa! Uma ucabanga kutsi
kuliphutsa, wota lapha futsi wente intfo lefanako.
222 Ngiyati kutsi yini lengalungi ngalowo wesifazane lohleti
lapho. Angikwati kumbita; ngoba uma nje angaba nekukholwa
lokunengi, leyongculu itophila. Uh-huh, uh-huh, uh-huh.
Impela.
223 Lona wesifazane lohleti kulesositulo lapho, lolohlaka
lwembhedze. Ngiyayati inkhatsato yakhe, kodvwa kusita
ngani kumbita? Niyabona, bengingatsi lapho…Wena utsi,
“Impela, buka, ukhubatekile!” Kutsiwani ngalabantfu laba
labangabukeki bakhubatekile ke? Nango ummangaliso.
224 Lowo wesifazane lonesifo sekucacamba kwematsambo,
lolele lapho. Kubita kukholwa. Ungabateleni, dzadze?
Awukachubeki ngani nekukholwa? Ukewakukholwa.Wavumela
umuntfu lotsite wakhuluma nawe. Manje uyati kutsi loko
kunjalo. Ngikhulekela kutsi kukholwa kwakho kungasaphindzi
kwehluleke.
225 Utama kutifihla njengamanje, futsi ubone kutsi ungakwenta
yini. Ngingabita bagceki labatsatfu ekhatsi lapha, ngeligama
labo, khonamanje, futsi. Kodvwabekungalimata imizwa letsite.
226 Kuphela, asidlali lisontfo la. Lona nguNkulunkulu. Hhayi
mine; Yena! Bukhona baKhe bulapha. Niyakukholwa na? Manje
uMoya waKhe uselapha, ungigcobe, uma niwukholwa kutsi
nguNkulunkulu, ngifuna kusukuma, lamakhadi ekukhulekelwa,
futsi nginikhulekele. Ute ngalapha, awu—awuti kimi. Uma uta

kimi, utolahlekelwa. Uta, uma uta ngalapha, njengoba uta
ngaphansi kwesiphambano.
227 Ngitocela labelusi laba labamesabako nkulunkulu kutsi
beme lapha nami. Ngitokuma nabo eNkantolo yekwaHlulelwa.
Bangahle bangakhoni kuba nekuhlola lokufihlakele; loko
kuniketiwe nje, niyati. Kodvwa bayindvodza yaNkulunkulu,
basindzisiwe njengoba ngisindzisiwe nje, ngabitelwa
enkonzweni yabo. Kunetiphiwo letisihlanu emtimbeni
webafundisi; kucala, baphostoli, baprofethi, bothishela,
bafundisi, nebavangeli. Loyo ngulomiselwe ngaphambili
Nkulunkulu. “Nkulunkulu umisile ebandleni, tiphiwo!”
Bazalwane, ningema yini nami?
228 Akutsi lesosigaba, wonkhe lonemakhadi ekukhulekelwa,
eme lapha esikhaleni setitulo, asukume. Akutsi lesigaba
lesisemkhatsini, lesinemakhadi ekukhulekelwa, sisukume.
Sigaba sekucala asite ngalapha.
229 Ikhona yini indlela yekubaletsa? Noma, singehlela
ngaphambili? [Lomunye ngembili ukhuluma neMnaketfu
Branham—Umhl.] Manje, yebo-ke, ngingeke. Ngi—ngifuna bete.
Ngi…Ake sibone. Mhlawumbe bekungabancono sehlele phansi
lapho. Ningamisa phansi lapho lombhobho? Ngitotsandza
kwehla nalabantfu, nomakunjalo. Ngiyabonga,mnaketfu.

Ngiyambona umntfwanakho. Unaso sicelo sakho.
Wotani, bazalwane.

230 Kunemfana lolele, uyafamanje. Nako loko…?…
Khulekani.

231 Babe loseZulwini, bani neluvelo kulelicembu. Ungamvumeli
lowomfana afe. Sindzisa imphilo yakhe. Siphe kona. Siyakubita
njengamanje. Ungamvumeli afe kulesosimo, Nkhosi. Kwangatsi
sibusiso saJesu Khristu singamgcoba lapho. Siphe kona,
Nkhosi. Uzabalazela kamatima kuphefumula kwakhe. Akutsi
tihawu taNkulunkulu titsanyele etikwalomfana. Kwangatsi
angasindziswa, aphiliswe, futsi aphiliswe ngenca yeMbuso
waNkulunkulu, Babe. Tsine liBandla laNkulunkulu lophilako
siyakukholwamanje, futsi sikwemukela eGameni laJesu.
232 Kulungile, bazalwane. Ngitocela bazalwane bami kutsi beme
eluhlangotsini ngalunye.
233 Bangakhi kini bantfu lokhatsalele labantfu laba labagulako?
Phakamisa sandla sakho. Asikhulekelane lomunye nalomunye.
234 Bazalwane, nonkhe nime ngalapha ngakimi. Ngikubone
kanjalo itolo ebusuku, Moya loyiNgcwele utsite kwente loko.
Ngale ngco ngakulolunye luhlangotsi lwembhobho. Kunjani
loko?
235 Manje leti. Futsi manje njengoba nine bantfu nita, ngifuna
bonkhe lokhatsalele umkhuleko manje. Yebo-ke, niyati kutsi

Ulapha. Bangakhi labakukholwako loko ngenhlitiyo yenu
yonkhe? [Libandla litsi, “Amen.”—Umhl.] Manje, khumbulani,
senivele niphilisiwe, nonkhe, intfo kuphela lofanele uyente
manje kukwemukela.
236 Njengekutsi nje uma uphendvuka, khona-ke ubhabhatiswe,
liBhayibheli latsi uyokwemukela Moya loNgcwele. Impela nje.
Phendvuka, ukholwe futsi ubhabhatiswe, utawutfola Moya
loNgcwele.
237 Ngime lapha manje. Sekuvele kubhadalelwe. Khristu
ulapha. Kuphiliswa kwakho kucinisekile, kholwa nje lapho
wendlula. Kukholwe, kutsi leyoNgelosi yaNkulunkulu…
238 Ngicabange kutsi ngitokuma nalokuhlola lokufihlakele,
kubona kutsi ngingafikaphi. Futsi cishe lishumi nesihlanu
noma emashumi lamabili nakendlulile, bebangavele bangitfwale
bangikhiphe kulesakhiwo, bese nje ngiyahamba…
239 Bangakhi lowatiko kutsi Jesu watsi, “Emandla, kucina,
kuphumile kiMi”? Leyo kwakuyiNdvodzana yaNkulunkulu,
niyabona.
240 Nisandza kwendlula nje manje. Labafana batotsatsa likhadi
lakho lekukhulekelwa. Bese-ke uma lesigaba lesi sesiphelile,
bese-ke kubangulesigaba lesi, bese kuba ngulesosigaba, bese-ke
ngicala kuvulande losesitezi. Wonkhe umuntfu uyeta.
241 Manje ngitonitjela kutsi nenteni. Manje lalelani, ngamunye
wenu. ngitonikela umkhuleko, khona manje, nalabazalwane
bami. Lawa lapha ngemadvodza aNkulunkulu latobeka tandla
tawo etikwenu, kanye nami. Futsi uma uta ngalapha, kwemukele
nje futsi uchubeke ngco. Ungalokotsi ukholwe nomayini lenye.
242 Manje uyiNtalo ya-Abrahama. Yonkhe leyo yiNtalo ya-
Abrahama, utsi kanye nami: “NgiyiNtalo ya-Abrahama,
ngiyasikholwa setsembiso saNkulunkulu, ngiyasemukela
setsembiso saNkulunkulu.” Manje khumbulani, senikushito,
kuvuma kwenu. Futsi intfo yinye lefanele yentiwe, kucaphela
kukwemukela manje, futsi nitokwenta.

Asikhotsamise tinhloko tetfu manje.
243 Babe wetfu loseZulwini, tinkonzo letisihlanu manje
setendlulile. Ngikushito loku eGameni laJesu Khristu,
iNdvodzana yaNkulunkulu. Akufezeke, kutsi wonkhe umuntfu
lowendlula ngakulabafundisi laba, eBukhoneni beNkhosi
Jesu, kwangatsi bangeva loko kutsintsa kwebuNkulunkulu,
bati kutsi Loyo lowati timfihlo tenhlitiyo, futsi wati
konkhe mayelana neludzaba lwabo, kutsi baphiliswe. Sibeka
tandla tetfu etikwabo, Nkhosi, njengemakholwa, sati kutsi
Wakwetsembisa. Nkulunkulu, kwangatsi kungete kwabakhona
ngisho namunye losalako. Kwangatsi kukholwa kungabamba.
Uma besuka kulendzawo, besuka bakhwesha lapha, batisho
kutsi baphilisiwe, yentawonkhewonkhewabo alulame, Babe.

244 Kulolu tinsuku tekugcina, emkhatsini webangani, kutsi
ngidzingeke kanjani kutsi ngijube, ngilimate, kodvwa kwentiwe
ngelutsandvo. Manje hlonipha lelengikushito ngekuphilisa
labagulako, siphe kona.
245 Siphe inkonzo yebazalwane bami, Nkhosi, njengoba
babeka tandla tabo etikwabo. Nkhosi, beme lapha emkhatsini
wencabano, futsi bakhe kukholwa. Siphe, Nkhosi, kutsi
Utohlonipha kukholwa kwetfu kuWe. Lapho bendlula,
kwangatsi bangaphiliswa, eGameni laJesu. Amen.

EGameni leNkhosi Jesu.
EGameni laJesu Khristu.
EGameni laJesu Khristu.

246 Ngabe bakhona labanye futsi belusi labakholwa sibili
labatokuta, beme natsi na? Wotani. Niyamenywa, futsi
nimiselwe.

EGameni laJesu. Nkulunkulu, eGameni laJesu.
Labanye benu bafundisi ufuna kwehla futsi eme natsi.
EGameni laJesu. Amen.
Umnaketfu lomdzala tatane, wota lapha, loliguguwami.

247 O Babe loseZulwini, ngibeka tandla tami etikwakhe, futsi
ngekukholwa. EGameni laJesu, siphe kona.

Nkulunkulu, ngeliGama laJesu, siphe kona.
EGameni laJesu Khristu.
EGameni leNkhosi Jesu.
EGameni laJesu Khristu.
EGameni leNkhosi Jesu, siphe kona, Babe.
Manje hamba, ukholwa,wonkhe umuntfu, eGameni laJesu.
EGameni leNkhosi Jesu, siphe kona.
Kubeka tandla, banaketfu lapha, eGameni laJesu.
Siphe kona, ONkulunkulu, ngeliGama laJesuKhristu.

248 Wota, mnaketfu. Mkholwe manje ngenhlitiyo yakho yonkhe.
EGameni laJesu Khristu, philiswa.

EGameni leNkhosi Jesu Khristu.
249 EGameni leNkhosi Jesu, ngibeka tandla tami etikwamake,
etikwalomntfwana.

Wota, mnaketfu. EGameni leNkhosi Jesu.
Wota, dzadze…?…
EGameni laJesu Khristu.
EGameni laJesu Khristu.
EGameni laJesu Khristu, ngiyakhuleka.
EGameni leNkhosi Jesu.

Wota, mnaketfu, eGameni laJesu.
Mkholwe, dzadze, manje, ngako konkhe lokukuwe.
EGameni laJesu Khristu, siphe kona.
EGameni laJesu Khristu.
EGameni laJesu Khristu.
EGameni leNkhosi Jesu.

250 [UMnaketfu Branham uchubeka nekukhulekela labagulako,
lamanengi emagama akhe akevakali kahle—Umhl.]…?…
251 Wonkhe umuntfu emkhulekweni manje, akakhulekeni,
akhulekelane lomunye nalomunye. Nangu umfati
walomuny’umuntfu, make walomuny’umuntfu, sibeka tandla
tetfu etikwakhe, eGameni leNkhosi Jesu.
252 Uma uva liGama laKhe libitwa etikwakho, kholwa manje,
kutsi sewukutfolile.
253 Wonkhe umuntfu akhuleka, lomunye kulomunye,
umkhuleko wekukholwa. “Nkulunkulu uyobavusa.” Uma
ukahle, niketa ludvumo kuNkulunkulu, eGameni laJesu.

EGameni leNkhosi Jesu Khristu.
254 [UMnaketfu Branham uchubeka nekukhulekela labagulako,
lamanengi emagama akhe akevakali—Umhl.]…?…

EGameni laJesu Khristu.
255 Khulekani, wonkhe umuntfu. Wonkhe umuntfu
emkhulekweni. “Umkhuleko wekukholwa utomsindzisa
logulako.”Wonkhe umuntfu uyeta, akhuleka, ahlala elayinini.
256 Wonkh’umuntfu, khulekelanani lomunye nalomunye manje,
ngesikhatsi labantfu laba bendlula, chubekani nikhulekelane.
Khumbulani, lona ngumake walomuny’umuntfu, babe
walomuny’umuntfu.

EGameni laJesu Khristu.
257 Wonkhe, wonkhe umuntfu lonemakhadi ekukhulekelwa
manje, wotani ngalapha ningene elayinini.
258 EGameni laJesu Khristu, ngibeka tandla kuwo wonkhe
umuntfu lonemakhadi ekukhulekelwa manje, sekalungele
elayinini.

Umkhulekowekukholwa! Bani nekukholwa, kulalela indlela
yaKhe, ngekubeka tandla.
259 Ciniseka kutsi unalo likhadi lakho selilungile. Uliphetse
kanjalo. Kuya ngekutsi kubeka tandla tabo etikwakho.
“Bayosindza.” Babeka tandla etikwakho. “Bayosindza.”
Lamadvodza lawa alandzela Livi nje. “Uma babeka tandla tabo
etikwalabagulako, bayosindza.”
260 [Akucoshwanga etheyiphini—Umhl.] Kwangatsi anganikwa
kona, Nkhosi, eGameni laJesu Khristu.

261 Ngenhlitiyo yami yonkhe, eGameni leNkhosi Jesu, ngicela
kuphiliswa kwakhe, eGameni laJesu!
262 Ngenhlitiyo yami yonkhe, Nkhosi, eGameni laJesu, ngicela
kuphiliswa kwakhe. Konkhe lokukimi, Nkhosi, konkhe
lokungekhatsi kwami, konkhe lenginako, eGameni leNkhosi
Jesu, kutsi Unika lona wesifazane inhlitiyo yakhe!
263 [UMnaketfu Branham uchubeka nekukhulekela labagulako,
lamanengi emagama akhe akevakali—Umhl.]…?…
264 Amen. NiyaMtsandza na? Niyakholwa na? Asihlabele
leliculo lelidzala manje:

Ngingakhona, ngiyavuma, ngiyakholwa;
Ngingakhona, ngiyavuma, ngiyakholwa;
Ngingakhona, ngiyavuma, ngiyakholwa
Kutsi Jesu uyangiphilisa manje.

265 Manje ngitokusho loko lengifuna nikwente, Ngifuna nibeke
sandla senu etikwalomunye longakuwe, sisahlabela lelo futsi.
Ngamunye wenu ajoyine ekhatsi. Asijoyine tandla, lomunye
nalomunye kanjalo. Kulungile.

Ngiyavuma, ngiyakholwa;
Ngingakhona, ngiyavuma, ngiyakholwa;
Ngingakhona, ngiyavuma, ngiyakholwa
Kutsi Jesu wangiphilisa manje.

Wonkhe labaMkholwako manje, phakamisani tandla tenu,
kanyekanye.

Ngingakhona, ngiyavuma…(Sekuphelile.
Sewunako.)…kholwa;

Ngingakhona, ngiyavuma, ngiyakholwa;
Ngingakhona, ngiyavuma, ngiyakholwa
Kutsi…

266 Nkulunkulu akubusise, Mnaketfu Borders. Nkulunkulu
akubusise, Mnaketfu Carl. Nkulunkulu akubusise. 

